
    А. А. Гварамия: «Образование должно стать национальной идеей»  

БАГРАТ УАСИЛ-ИԤА ШЬЫНҚӘБА ДИИЖЬҬЕИ 100 ШЫҚӘСА ҴУЕИТ
Баграт Уасил-иԥа Шьынқәба аԥсуа 

литература аҭоурых аҟны иааникы-
ло аҭыԥ,  иҩаӡара ахьынӡаҟоу, ироль 
уҳәа ртәы сара салалом. Уи атәы акыр 
инарҭбааны ирыҩхьеит, инарҵаулангьы 
иазааҭгылахьеит аԥсуа ҵарауаа реиԥш, 
аҳәаанырцәтәиқәагьы – ашәҟәыҩҩцәа, 
алитератураҭҵааҩцәа, акритикцәа. 
Иҩымҭақәа еиҭаргахьеит акыр абызшәақәа 
рахь. Зегьы ирхадараны иҟоу – апоет 
бзиа деицырбеит, жәлар дырпоетны 
дҟалеит. Дырмит Гәлиа иаамышьҭахь аԥсуа 
сахьаркыратә ажәа иреиҳау аҳаракырақәа 
рахь ихазгалаз драԥхьагылоуп. Егьа 
ашәышықәсақәа царгьы, аԥсуа жәлар 
ыҟанаҵы иҟазаауеит, абиԥарақәа ирыц-
заауеит Баграт Шьынқәба ихьӡ, иажәа 
сахьарк.

Ииашоуп, Баграт Уасил-иԥа, зегь раԥхьаӡа 
иргыланы, дпоетын, дышәҟәыҩҩын, аха уи 
инаҷыдангьы инапы злакыз аусқәа рацәан. 
Баграт – дполитикын, дуаажәларратә 
усзуҩын, дгуманист дуун, аԥсуа жәлар 
рзинқәа рыхьчараҿы хьаҵра ззымдыруаз 
иакәын. Урҭ зегьы ртәы ус иааинырс-
ланы иузҳәом. Аха егьа ус иҟазаргьы, 
гәалашәарақәак сырзааҭгыларц сҭахуп.

Иҳаҩсыз ашәышықәса 60-тәи ашықәсқәа 
рзы, Москва аспирантураҿы сҵара 
хыркәшаны акандидаттә диссертациа аны-
сыхьча ашьҭахь, зегь раԥхьаӡа аусуразы 
Тулаҟа сдәықәырҵеит, Тулатәи апедагогикатә 
институт ахь, акафедра аиҳабыс. Уаҟа 
сшыҟаз, аҵарадырра аминистрра аҟынтәи 
ашәҟәы сзынарышьҭит, аминистр дуԥхьоит 
ҳәа. Аминистр иахь сцеит, сагьидикылеит. 
Исеиҳәаз акызаҵәык ауп: «Ҳара даара 
иаҳҭахын Тулатәи аинститут аҟны уаанхарц, 
аха Баграт Уасил-иԥа Шьынқәба иҟаиҵаз 
аҳәара мап ҳзацәкуам. Убри аҟынтә, иахьар-
нахыс утәылахь Аԥсныҟа удәықәаҳҵоит». 
Усҟан Баграт Уасил-иԥа Аԥснытәи АССР 
Иреиҳаӡоу Асовет Апрезидиум ахантәаҩыс 
дыҟан. Абасала, Баграт Уасил-иԥа ибзоураны 
Аԥсныҟа схынҳәит. Снаԥхьаны сидикылеит, 
акыр дсацәажәеит, дсабжьеит. Аԥснытәи 
АССР Иреиҳаӡоу Асовет Апрезидиум ахьӡала 
Аҳаҭыртә шәҟәы санеишьеит. Дагьсыҳәеит 
араҟа аусура салагарц, Аԥсны саанхарц. 
Усҟантәи аамҭазы аԥсуа кадрқәа даара 
имаҷын.  

Баграт Шьынқәбеи, Шьалуа Инал-иԥеи, 
Гәыԥ ақыҭан инхоз, унеишь-уааишь ҳәа 
зарҳәоз аԥсуа хаҵа Леуа Гармелиеи еиц-
ны лассы-лассы ҳаҩныҟа имҩахыҵлон. 
Саби дареи еиҩызцәан, пату еиқәырҵон. 
Исгәалашәоит, ианааиқәшәалак еснагь 
излацәажәоз, тема хадас ирымаз Аԥсны 
аҭоурыхи, ҳтәыла аҭагылазаашьеи, ажәлар 
рлахьынҵеи, абызшәа азҵаареи уҳәа 
ракәын. Аха хаҭала Баграт Уасил-иԥеи 
сареи иҵегьы иааигәаны ҳанеибадырыз 
Германиаҟа санцоз ауп. Убасҟангьы Баграт 
Уасил-иԥа даара дсылабжьаны, иҟасҵаша-
изуша сабжьганы амҩа сықәиҵеит. 

Ирацәоуп Баграт Шьынқәба иганахьала 
исҳәарц исҭаху – аҿар рыгәцаракра, аԥсуа 
кадрқәа реиҵааӡара: аҵарахьы рышьҭра, 
рхылаԥшра уҳәа рганахьала иааилшоз 
зегьы ҟаиҵон. Иуҳәар ҟалоит, иахьа Аԥсны 
иҳамоу аиҳабыратә абиԥара иаҵанакуа 

Алеко ГӘАРАМИА: «Б А Г РАТ ШЬЫНҚӘБА 
АБИԤАРАҚӘА АӠӘЫРҨЫ ЕИҴАИААӠАХЬАН»

ҳинтеллигенциа реиҳараҩык иара амҩа 
иқәиҵаз роуп ҳәа. 

Баграт Уасил-иԥа СССР жәлар рде-
путатс даныҟаз, иареи сареи Москва 
акырынтә ҳаиқәшәахьан. Исгәалашәоит, 
асасааирҭаҟны Баграт Уасил-иԥеи 
Аԥснынтәи иалхыз адепутатцәеи уадак 
аҟны еидтәаланы еиуеиԥшым азҵаарақәа 
анеицырыӡбоз. Араҟа иҟан, зегь раԥхьаӡа 
иргыланы, Владислав Арӡынба, Тарас Шам-
ба, Алықьса Гогәуа, Руслан Аршба…

Баграт Шьынқәба абиԥара зегьы рзы 
еснагь дҿырԥшыган. Уи ишәҟәыҩҩреи, 
иҵареи, иуаҩреи, ипатриотизми еицын. 
Зегь рыла ихатәроу ҳәа ззырҳәоз дреиу-
ан. Иажәа акыр ԥхылнадон, аҵакы ӷәӷәан, 
имаз аԥсҭазааратә ԥышәа ду иабзоураны, 
ахара аԥшра илан. Исгәалашәоит хҭыс 
хәыҷык. Зны Баграт Уасил-иԥеи сареи 
Қарҭ апартиа еизарак аҟны ҳаиқәшәеит. 
«Сықәгылар сҭахуп, Баграт Уасил-иԥа, 
иахышәҳәаауазеи?» ҳәа аниасҳәа, ус 
ҿааиҭит: «Даара ибзиоуп, аха иарбан 
темақәоу узлацәажәарц иуҭаху?» Абарҭгьы-
абарҭгьы срылацәажәоит анысҳәа, «Мап! 
Умыццакцәан, уи уажәы араҟа иаҭахым», 
– иҳәан сааникылеит. Изхысҳәаауа, ажәа 
ҳәатәызар, иахьҳәатәыз, насгьы ианҳәатәыз 
идыруан. Дықәгыланы дцәажәозар, 
ииҳәашаз заанаҵы ишәаны-изаны даз-
неиуан. Убри аганахьала иҿысҵаазгьы 
акыр ирацәоуп.

Имҳәакәа узавсуам Аԥсны жәлар 
Рџьынџьтәылатә еибашьраан Баграт 
Шьынқәба илиршаз атәы. Аԥсны, Нхыҵ-
Кавказ, Ҟабарда, Москва уҳәа иажәа 
ахьынӡанаӡоз агрессиа даҿагыланы 
дықәгылон, Аԥсны аҭоурых, аибашьра 
зыхҟьаз аиаша ажәларқәа ирылаирҵәон. 
Аинформациатә блокада аамҭазы уи 
иаҵанакуаз рацәан. Насгьы Баграт Уасил-иԥа 

данықәгылоз, мамзаргьы аинтервиу риҭозма, 
астатиа икьыԥхьуама, игәаанагара ус баша 
емоциала мацара иааирԥшуамыз, ҭоурыхтә 
фактла ирҵабыргуан. 

Аибашьраан аамҭала зны Баграт Уасил-
иԥа Москва, Переделкино ҳәа иахьашьҭоу 
дыҟан. Уахь акырынтә ҳнеихьан Валери 
Николаи-иԥа Киути сареи. Акраамҭа 
ҳаидтәаланы ҳаицәажәон , Аԥсны 
иҟаз-ианыз, аҭагылазаашьа зеиԥшраз 
изеиҭаҳҳәон. Иара иҳаиҳәоз усҟан 
акызаҵәык акәын: «Амарџьа, шәгәы 
кашәмыжьын. Аиааира аԥсуа жәлар ирым-
гар ҟалаӡом, амала ҳҿар ҭахагәышьоит. 
Убри ауп ирыцҳароу…». Баграт Уасил-иԥа 
даара ихьааигон, ихы-игәы аҟынӡа ина-
ганы идикылон аҿар рҭахара. Усҟан иара 
имаҭа Леуан Миқаагьы аибашьра амца 
далагылан. 

Аибашьра еилгеит. Аамҭа цон. 
Исҭахын жәлар рпоет, зыжәлар рымаҵ 

аураҿы зхы иамеигӡоз, аԥсуа абиԥарақәа 
реиҵааӡараҿы акыр аџьа збахьаз Ба-
грат Уасил-иԥа Шьынқәба иганахьала 
саргьы бзиарак ҟасҵарц. Ҽнак зны иара 
иамҳәаӡакәа, иаҭахыз ашәҟәы-абыӷьшәы заа 
еиқәыршәаны, Адыгатәи жәларбжьаратәи 
аҭҵаарадыррақәа ракадемиаҿы (ари 
академиа апрезидиум салахәылоуп) 
ажәалагалала сықәгылеит, Баграт Уасил-
иԥа академиа ҳаҭыр зқәу алахәылас 
иҟаҵаразы. Аизара иалахәыз зегьы уи 
напеинҟьарыла ирыдыркылеит, «Баграт Ду», 
«Ҳара ҳ-Баграт» ҳәа изыгәдуны. Ашьҭахь 
Аԥсныҟа санаа, снеины иасҳәеит. Уи иара 
даараӡа деигәырӷьеит, гәахәа дулагьы иди-
кылеит. Ашьҭахь дахлафаашәа дсазҵааит: 
«Ари ажәала иуҳәеит, аха иабаҟоу адоку-
мент?». Дук аамҭа бжьымсыцкәа, Баграт 
Уасил-иԥа ииубилеи аан, Аԥсуа драматә 
театр аҟны сидныҳәалауа, иаацәырганы 

инапы иасыркит Адыгатәи жәларбжьаратәи 
аҭҵаарадыррақәа ракадемиа ҳаҭыр зқәу 
алахәылас дшалху зырҵабыргуаз атте-
стат. Ажәлар агәырқьҳәа иҩагылан рнапы 
изеинырҟьеит, иаргьы игәырӷьара ҳәаа 
амаӡамызт.

Ишәгәалашәоит, аибашьра анеил-
га  ашьҭахь Аԥсны аҭагылазаашьа 
уадаҩын. Аҭынч ԥсҭазаарахь ҳаиасит, 
аха аибашьра ахҟьа-ԥҟьақәа раԥыхра 
акыр иуадаҩын. Имариамыз аамҭан 
ҳуниверситет азыҳәангьы: иҟамызт атран-
спорт, ауалафахәы, арҵаҩцәа аӡәырҩы 
русурақәа ааныжьны рхы зланыҟәыргашаз 
даҽа усқәак рҽырзыркыр акәхеит. Аҿар 
ракәзар, ргәы рҭынчны уаҩҵас аҵара 
рҵартә еиԥш акраамҭагьы материалла, 
моралла, психологиала алшара рыма-
мызт. Убасҟан хаҭала Баграт Уасил-иԥа 
ҳиҳәеит, ҳҭагылазаашьа уадаҩ иазкны 
иажәа иҳәарц, ҳуниверситет аколлектив, 
астудентцәа, аҿар рахь ааԥхьара ҟаиҵарц. 
Избан акәзар, уи иажәа амч аман, аҵакы 

ӷәӷәан. Аҳәара иҟаҳҵазгьы дахаҵгылеит. 
Дук хара имгакәа астатиа дугьы ҳзиҩит, 
урыс бызшәала (егьырҭ амилаҭқәагьы 
аԥхьарц азы). Уи раԥхьаӡа икьыԥхьын 
1997 шықәсазы агазеҭ «Аԥсуа универси-
тет» адаҟьақәа рҟны. Анаҩс изныкымкәа-
ҩынтәымкәагьы еиҭаҳкьыԥхьит. Ари 
ааԥхьара зныз агазеҭқәа акырынтә 
аҳәаанырцә санцоз изгахьан, еиуеиԥшым 
аректорцәа аԥхьарц ирысҭахьан. Москватәи 
аҳәынҭқарратә университет аректор Виктор 
Антон-иԥа Садовничи ари астатиа данаԥхьа 
ашьҭахь абас сеиҳәеит: «Шәарҭ аԥсуаа, 
Анцәа дызмоу жәларуп. Анцәа дшәымоуп 
Баграт Шьынқәба иеиԥш иҟоу амилаҭ 
ргәадура, апоет, ашәҟәыҩҩы ду, ауаҩ нага 
дахьшәымоу». Арҭ ажәақәа ирыҵаркуа 
даара ирацәоуп. Ииашаҵәҟьаны, Ба-
грат Уасил-иԥа дхатәран. Уи ирҿиара 
дазааҭгыло, ааигәа здунеи зыԥсахыз 
аҵарауаҩ, алитератураҭҵааҩы Маргарита 
Ладариа иазгәалҭон, Баграт Шьынқәба 
мҽхакыла Толстои диаҟароуп ҳәа.

Апоет ипоезиа убриаҟара ицқьоуп, има-
риоуп, еихышәшәоит, ашьха рҩаш еиԥш 
ахьа-хьхьаҳәа ашьҭыбжь хаа рхылҵуеит.

Ҳпоет Ду диижьҭеи 100 шықәса аҵра 
аназгәаҳҭо аамҭазы, исҭахуп акыр шықәса 
раԥхьа, зны Баграт Уасил-иԥа ҳуниверситет 
ахьӡала ииҩыз ааԥхьара – астатиа даҽа 
зныкгьы ҳазыхынҳәырц.  Сгәы иаанагоит, 
уи иахьагьы иҳанаҳәо, ҳзызнархәыцуа 
акыр ирацәоуп ҳәа. 

Ари арыцхә – Баграт Шьынқәба 
диижьҭеи 100 шықәса аҵра иазкны 
Аԥснытәи аҳәынҭқарратә универси-
тет аҟны иазԥхьагәаҭоуп еиуеиԥшым 
аусмҩаԥгатәқәа.  

Алеко ГӘАРАМИА,
Аԥснытәи аҳәынҭқарратә университет 

аректор, академик, апрофессор

«АԤСНЫ АЛАХЬЫНҴА ЗНАПАҾЫ ИҞОУ ШӘАРА ШӘОУП, АҾАР!»

Баграт Шьынқәба: «Ҩаԥхьа зҭыжьра хацырку агазеҭ «Аԥсуа университет» азы акы ҳзуҩыроуп 
ҳәа иансыҳәа, лакҩакра ҟамҵакәа, сақәшаҳаҭхеит. Аиҳабацәеи аҿари шаҟа аимадара, аигәныҩра 
рымоу аҟара аиҵбацәа рзы ибзиоуп, иара убас аиҳабацәа рзгьы. Аха иарбан формоу иасҭара  
сыстатиа? Даара саназхәыц ашьҭахь, ахәыцра-ԥҵәахақәа рҟны сҽааныскылеит.

Шәара, аҿар, шәыцәа зҩыдоуп. Аха ҳара, абыргцәа, ҳхәыц-бӷьыцуа ҳиарҭа ҳанагәылоу, 
ҳанызмыцәо еиҳауп.  Ҳтәылаҿы даара иуадаҩу ҳаԥсҭазаара иузцәырнаго ахәыцрақәа рацәоуп. 
Убарҭ уахынлатәи, ҽынлатәи уҳәа схәыцрақәа ақьаад ранҵара сҽазысшәеит».

ЗЕГЬЫ ИРЫЛАЗАРОУП АРАЗРА
Аибашьра анцоз сыԥшәма-ԥҳәыси 

сареи ҳнанагеит Ҟабарда-Балкариа 
ареспубликаҿы. Шықәсык иназынаԥшуа 
аԥсшьарҭа ҩнаҿы ҳанхон, ҳашьцәа 
гәыблыла ҳарбон. Уаҟа сара ибзианы аус 
зуртә аҭагылазаашьа сыман.

Нальчикҟа инаргон Аԥсны иҭахоз 
Ҟабардаа рыҷкәынцәа рыԥсыбаҩқәа. 
Ртәыла гәакьаҿ анышә иамардон. Сара снеи-
уан урҭ рыԥсыжрақәа рахь. Анышәынҭрақәа 
рҿаԥхьа сангылаз сылаӷырӡ сзынкыло-
мызт. Урҭ аҷкәынцәа ҭахеит ҳадгьыл ԥшӡа 
ахьчараҿы.

Ҽнак зны ашәы зхьыссы игылаз, 
алаӷырӡ иагахьаз ҟабарда ԥҳәыск даасыд-
гылан, ашьшьыҳәа снапқәа налшьышьит. 
Аԥсҭазаараҿы зегь иреиҳау – зыҷкәын 
дзыԥхаз, сара дсыхӡыӡаауа слырҭынчырц, 
сгәы лыжьжьарц даҿын. Ари хашҭшьас 
иамоузеи?!

И з б а н  с а р а  и а х ь а  а р и  а х ҭ ы с 
зысгәаласыршәо? Иахьа аибашьра 
цаӡом, аха аҭынчрагьы нагӡаны иҟам. 
Ишԥаҳҭаху ҽаамҭанык еиԥшымкәа аразра, 
аҳаҭыреиқәҵара, агәыҟаҵара! Зны-зынла 
ауаҩы уаҳа акгьы иҭахӡам, унаидгыланы 
иацәажәара, игәыҟаҵара ада. Абарҭқәа 
сара, 80 шықәса зхыҵырц акгьы згым 
ашәҟәыҩҩы, сдырҭынчуам.

Абри аҟны ҳара – иҩуа иаҳхароугьы 
ыҟоуп. Ус анакәха, ҳашәҟәқәа рҿы 
иаҳзымыҩӡеит, иааҩызаргьы ҳауаажәлар 
дасу зегьы рхы-ргәы аҟынӡа инеиртә рызна-
гашьа ҳақәымшәаӡеит. Еиҳаракгьы аҿар.

Сыбла дыхгылоуп ашәы зхьыссы игылаз 
аҟабарда ԥҳәыс.

ДААРА ИХАДАРОУП АԤСҬАЗААРА 
АҼАЗЫРХИАРА

Аԥсадгьыл аҵеицәа ишрыхәҭаз еиԥш 
рынарцә мҩа иқәаҳҵеит. Урҭ ирызҳаргылоит 
абаҟақәа. Уажәы Амемориал аҟаҵара 
ҳаҿуп. Даҽакалагьы ҟалашьас иамоузеи. 
Ари ҳара зыԥсы ҭоу иаҳуалԥшьоуп. Аха 
зны-зынла, иҭахаз, мамзаргьы злахьынҵа 
ааины, иажәны, ичмазаҩханы иԥсыз 
анаҳгәалаҳаршәо, адәахьтәи аритуалқәа 
мацара роуп инаҳагӡо, егьырҭ зегьы уашьҭан 
азы иааныжьны. Убри «уашьҭан» азы 
иаанҳажьуа рыбжьара иҟоуп ихымԥадатәиу 
аусқәа рацәаны. Урҭ хадоуп зыԥсы ҭаны 
иаанхаз рзы, ареспублика зегь азы, уи азоуп 
ҳтәыла аҵеицәа рхы зақәырҵазгьы.

Аԥсны уаанӡагьы иуԥылон ацәгьоурақәа, 
анаркоманиа, иалкааны занааҭк знапы ала-
кымыз ауаа. Аха иахьа урҭ рхыԥхьаӡара 
акырӡа иазҳаит. Нас абас ҳнапқәа 
ҳаваԥсаны, аибашьроуп зегьы зхароу, 
аблокада ҳаргәамҵит ҳәа ҳтәазаауама?.. 
Усҟан ԥхьаҟа ҳцараны ҳаҟаӡам.

Ииашоуп, азинхьчаратә усбарҭақәа ру-
сура рӷәӷәатәуп. Аха сара сзықәгәыӷуа, зегь 
раԥхьаӡагьы, шәара шәоуп, акыр иаԥсоу 
астудентцәа, ауниверситет арҵаҩцәа. 
Шәара амилаҭ рыгәҭылса шәоуп. Ихашәҵа, 
ари баша иҳәоу ажәақәам, поезиатә 
метафораӡам. Еиҭасҳәоит: сара сзықәгәыӷуа 
шәара шәоуп.

Аԥсны еснагь пату рықәын инагаз, аҵара 
змаз ауаа: ражәа иазыӡырҩуан, иҟарҵоз-
ируаз иацклаԥшуан. Идшәырба аҿырԥшы! 
Шәаԥхьагылаҩцәаны, шәабжьагаҩцәаны 
шәҽыҟашәҵа. Ашкол аҿы шәаннеилак, 
ижәбоит зыблақәа ҭырхаха ишәзыԥшу 
ахәыҷқәа. Урҭ ргәыӷрақәа шәырмеижьан. 
Идшәырҵа  аԥхьашьеи ,  аҩышьеи , 
аԥхьаӡашьеи мацара ракәымкәа, ахәыцшьа, 
арҿиашьа, алакҩакшьа. Усҟан урҭ иҽеим 
аусқәа рхахьы иааиӡом. Аха уи азыҳәан 
зны шәара шәхаҭақәа шәызыҟаҵаны 
шәыҟазароуп.

Арҵаҩцәа схы нашәықәкны исҳәоит: 
ш ә ы ст уд е н т ц ә а  и р з е и ҭ а ш ә ҳ ә а л а 
аҭҵаарадырра иатәу адагьы, аԥсҭазаара 
атәы. Шәрыцхраа иахьа ҳакәша-мыкәша 
ҳазҭагылоу аԥсҭазаара аилкаараҿы.

Иазыҟашәҵа зыхиақәиҭу Аԥсны анха-
разы. Аблокадагь мышкызны иаҳхырхып. 
Усҟан аԥшра иашьцыланы иҟаз аӡәырҩы 
аԥсҭазаара ҿыц алагара рцәыцәгьахоит. 
Абри аадыруазароуп.

УХАЗЫҲӘАН, ЕГЬИ АҶКӘЫН 
ИЗЫҲӘАНГЬЫ

Издыруеит арҭ ацәаҳәақәа шәанрыԥхьо 
шәгәы иаанаго: «Шьынқәба изымариоуп ака-
бинет дыҩнатәаны аҩра. Аха ибзианы иды-
руама ҳара ҳуниверситет аҭагылазаашьа?». 
Издыруеит, шәара акыр иаԥсоу, ибзианы 
издыруеит. Иагьысҳәоит абас: аӡәырҩы 
афырхаҵара аашәырԥшуеит. Сгәы шәыладууп. 
Аха, рыцҳарас иҟалаз, сара активла акагьы 
сызшәыхәагәышьом: аибашьра ахҟьа-
ԥҟьақәа саргьы исыцрасит, лассы-лассы 
сычмазаҩхалоит. Сықәрагьы сықәыӷәӷәоит. 
Аха снапы аҩыга акуанаҵы, ишәасҳәарц 
исҭаху рацәоуп. Еиҳаракгьы аҿар. Сгәы иаа-
нагоит, иара убриалагьы сахьхәарҭоу ыҟоуп 
ҳәа. Ауниверситет азгьы, ареспубликазгьы.

Ииашоуп, даара ишәцәыхьанҭоуп: ауни-
верситет ахь ацара-аара мариам, иуадаҩуп 
шәфинанстә ҭагылазаашьа, иҟам арҵага 
шәҟәқәа… Аха ауниверситет ахыбра аҵаҟа 
шәыҟазаара иахьынӡауала ихәарҭаны шәхы 
иашәырхәа. Шьаҿа-шьаҿала шәазнеила 
аҿыцра. Ажәакала, ишәҵала аԥсҭазаашьа. 
Сара иахьанӡагьы уи саҿуп.

Иахьагьы ҳаҭырла дысгәалашәоит 
Аҟәатәи апедагогикатә ҵараиурҭаҿы 
рҵаҩыс исымаз Уасил Маан. Уи ибзоураны 
сара еилыскааит ажәеинраала аҩра – ари 
ишбаша-маша усым, аџьабаа ду зцу ак 
шакәу. Уи иабжьгарақәа наунагӡа схы-сгәы 
аҟны иаанхеит.

Аӡәырҩы абџьар кны шәеибашьуан, 
ахлымӡаах шәхыжәгеит, ишәцәыӡит 
шәуацәа, ишәызгәакьаз шәҩызцәа. Иахьа 
астуденттә аудиториақәа рҿы шәтәоуп, аха 
аибашьра шәыбла ишыхгылац ихгылоуп. 
Уаҳа иауам. 

Иахьа Аԥсадгьыл шәыԥхьеит даҽа 
маҵурак ахь – аҵарахьы. Еиуеиԥшым 
адыррақәа рганахьала шәыспециалистцәаны 
шәҟалароуп. Урҭ ҳҭахуп зшьапы ақәгылара 
иаҿу ҳреспубликазы.  Шәара ахыҵхырҭаҿы 
шәгылоуп. Еилышәкаа, ишәаҩшәмыжьын 
ари аҭоурыхтә аамҭа!

Издыруеит, астудентцәа џьоукы-
џьоукы адисциплина еиларгоит, арҵаҩцәа 
ирықәымчуеит. Арҭ зегьы угәы удыр-
хьуеит. Аибашьратә фырхаҵара азин 

ҳнаҭом аҭынч ԥсҭазаараҿы иааҳҭаххалак 
аҟаҵаразы. Ас еиԥш ахымҩаԥгара иаҭәам 
Аԥсадгьыл ахьчаҩ, уи азы азин имам, 
иҭахаз ргәалашәара аҿаԥхьа.

Асовет аамҭазы иҟан убас еиԥш ааԥхьара: 
«Ухазыҳәан, егьи аҷкәын изыҳәангьы!». 
Аиҳабыратәи, абжьаратәи абиԥарақәа 
ари алозунг ибзианы иргәалашәоит. 
Аидеиа ус иҟоуп: аус ууазар ауп, аҵара 
уҵозар ауп ҩыџьа рзыҳәан, астуденттә 
сқам аҟны аҵара уциҵошәа, цехк аҟны 
аус еицыжәуашәа Аԥсны Аџьынџьтәылатә 
еибашьра зхы ақәызҵаз аҷкәын.

Рыцҳарас иҟалаз, уаанӡа акомсомолтә 
еиҿкаара акәша-мыкәша ацәажәарақәеи 
аформализми рацәан. Аха аидеиа 
ахаҭа даара уаднаԥхьалоит. Абри иахьа 
иаҳгәалашәозар шаҟа ибзиази! Аԥсны 
рхы ақәырҵеит 90-ҩык инарзынаԥшуа 
астудентцәа. Урҭ ахьымӡеит рҵара 
ахыркәшара, агьама абаха рмаӡеит 
арҿиара аус иацу агәахәара, ахәыҷқәа, 
аҵаҩцәа рааӡартә еиԥш алшара рмоуит. Урҭ 
зхьымӡаз зегьы анагӡара шәара ишәуалуп 
– шәхазыҳәан, егьи аҷкәын изыҳәангьы.

ИҾЫМЦӘААУА АМЦА
Аибашьра ашьҭахь ҳаԥсадгьыл аҟны 

иҭыҵит сышәҟәы «Аԥсуа етикет». Уи аҩра 
салагахьан аибашьра ҟалаанӡагьы. Сгәы 
иаанагоит, арҭ ацәаҳәақәа ирыԥхьо ае-
тикет рдыруеит ҳәа. Уи абиԥарак аҟынтәи 
даҽа абиԥарак ахь ииасуеит, аԥсуа жәлар 
гәадурас ирымоу ауп.

Рыцҳарас иҟалаз, избоит, иахьа еиҳарак 
аетикет иахьықәныҟәо аишәа-чараҿ 
ауп, иара убасгьы ацәгьараҿы. Уаҟагьы 
еснагь иқәныҟәаӡом. Иаҳхашҭит, мам-
заргьы акырӡа еиҭаҳкит зқьышықәсала 
иаауаз ҳатрадициақәа. Урҭ рыла акәымзи 
зны ҳаԥсҭазаара ԥшӡаны ишымҩасуаз. 
Ҳатрадициақәеи ҳетикети акырынтә 
ҳажәлар еиқәдырхахьан. 

Сара скабинет аҟны уаҩы иахьибарҭоу 
икыдуп Шьынқәыраа рабшьҭра агенеалогиатә 
ҵла – асхьема. Акраамҭа саҿын уи 
аиқәыршәара, исыԥшаауан ҳабиԥара 
иаҵанакуаз, ҳазхылҵшьҭроу рыхьӡқәа.  Уи 
макьанагьы ихыркәшаӡам. Аха уажәы сара 
издыруеит сабшьҭра иатәу 12 абиԥара 
рҟынӡа. Сгәы аладууп, иԥшьоу шәҟәык 
аҟара.

Сҩызцәа қәыԥшцәа! Сара исҭахӡам 
ажәа ҟәышқәа зҳәо, абжьгарақәа 
ҟ а з ҵ о  ԥ а а и м б а р н ы  а ҽ ы ҟ а ҵ а р а . 

Сшәыҳәоит: шәабшьҭрақәа реилкааразы 
шәандуцәеи шәабдуцәеи шәразҵаала, 
ишьақәшәыргылала дасу шәгенеалогиатә 
ҵлақәа, ирзеиҭашәҳәала шәхәыҷқәа. Уи 
аҭахуп иҿымцәаауа амца еиқәызаарц азы.

Здац-ԥашәқәа, забиԥара ззымдыруа 
ауаҩы анапахьы иаагара, ихақәиҭра, 
иабацәа рҳаҭгәынқәа дрыцәхьаҵыртә 
иҟаҵара еснагь имариоуп. Уи ихҩааны 
инкашәаз, анахь-арахь аԥша иаго аҵиаа 
деиԥшхоит. Ҳаӷоу илахьынҵахаша! Уи 
аҩыза Анцәа иаҳзааумган!

«Ацынҵәарах» аҩраан агәаҳәара 
сызҭоз хәыцран аԥсуа жәлар ражәаԥҟа: 
«Зыԥсадгьыл зцәыӡыз ицәыӡуеит зегьы». 
Ари ароман, зегь раԥхьаӡагьы, иззынархоу 
аҿар роуп. Сгәы иаанагоит, Заурҟан Золак 
илахьынҵа шәамырхәыцырц залшом ҳәа, 
еиҳаракгьы аибашьраан шәызлаԥшыз 
ахлымӡаах ашьҭахь. Сара исарҳәон, ароман 
«Ацынҵәарах» ақырҭуа мпыҵахалаҩцәа 
ирҿагыланы ақәԥараҿы иҳацхраауан ҳәа. 
Ашәҟәыҩҩы изы ари еиҳау иарбан!

АБЫЗШӘА ЕИҚӘХЕИТ – 
АЖӘЛАРГЬЫ ЕИҚӘХЕИТ

Ииашаны иаҳәоит ахшыҩҵак ҵаула: 
ажәлар рбызшәа рҿухыр, ажәлар рхаҭа 
ҟалаӡом ҳәа. Иаҳгәалаҳаршәап аԥсуа 
бызшәа ишалахәмаруаз, аԥсуа школқәа 
шадыркуаз, аԥсышәала ашәҟәқәа рҭыжьра 
азин шыҟарымҵоз. Аха еиқәхеит абызшәа. 
Еиқәхеит ажәларгьы. Ҳара аиааира ҳгеит 
аибашьраҿы еиԥш, ҳбызшәазы ақәԥараҿгьы. 
Уажәы ихадароу – ахьамҵроуп. Ҳара 
ҳбызшәа ссируп. Уи ала ицәажәоит ҳара 
ҳазхылҵыз абиԥарақәа, уи ала иҩуп 
ҳлакәқәа, ҳлегендақәа, аҳәамҭақәеи 
ашәақәеи. Уи ала иаԥҵоуп нарҭаа ирызку 
афырхаҵаратә епос. Аԥсны иит, иааӡеит 
иналукааша ашәҟәыҩҩцәа, апоетцәа. Урҭ 
Аԥсны анҭыҵгьы еицырдыруеит. Ҳара 
иҳамоуп ҳазлаҽхәаша.

Аӡәырҩы ауниверситет шәаналгалак 
аусуразы ашколқәа рахь шәнеиуеит. Уи 
бзиоуп.

А ҩ ы з ц ә а !  Ах ә ы ҷ қ ә а  и б з и а н ы 
идшәырҵала аԥсуа литературатә бызшәа, 
шәырзаԥхьала аԥсышәала иҩу ашәҟәы 
бзиақәа, еиуеиԥшым атемақәа рыла 
лассы-лассы шәрацәажәала, ҳфырхаҵаратә 
ҭоурыхи ҳатрадициақәеи ирызкны. 
Ишыхәыҷу инаркны Аԥсны дгьыл ԥшӡаҿы 
иахьииз иазыгәдуны иҟалааит.

Ииашоуп, егьырҭ ажәларқәа реиԥш, 
аԥсуаагьы ирымоуп рхатәы ҷыдарақәа. Уи 
аӡәгьы иамеикуам. Аха сара сыжәлар рҟны 
ҳаҭыр рыман агәыҳалалреи, аҳаҭырқәҵареи, 
амилаҭқәеи урҭ рахь азҿлымҳареи, иҿыцу 
аилкаареи адкылареи.

ИМААШЬО ҴАҨЦӘАНЫ ШӘҞАЛА
Ҳара иаҳҭахуп зыхиақәиҭу ихьыԥшым 

адунеитә уаажәларра рҭаацәара ҳахәҭакхарц. 
Ари ҭакԥхықәра дууп. Имариам ахыдҵақәа 
рацәаны ҳхахьы иаагоит. Зегь раԥхьаӡа 
иргыланы – иҿиахьоу атәылақәа рыҩаӡара 
аҟынӡа ҳхалароуп. Убрахь иналаҵаны, 
акультуреи аҵарадырреи рыла. 

Иҵатәуп адунеитә культура зе-
гьы. Ҳаҩнуҵҟатәи ҳаҿиара аҳәаақәа 
ҳҽырҭагӡаны мацара иҟалаӡом. Ҿырԥштәыс 
иаагар ҟалоит Урыстәылеи СНГ иаҵанакуа 
егьырҭ атәылақәеи. «Аихатәы ԥарда» ахҟьа-
ԥҟьақәа акыр иаҳԥырхагоуп. Ахатә дунеи 
мацара аҽҭахкаара рыцҳара дууп. Убри аан 
нас иуадаҩхоит ԥхьаҟа ицахьоу рыхьӡара, 
имҩасхьоу аамҭа ахьанҭара уқәыӷәӷәо иа-
лагоит. Ҭыԥкаҿ аҳәынҵәа ҳкәаҳалоит.

Аԥсны аблокада иҭакуп. Ари зегьы 
ҳаилнаркаауеит. Аха ҳагхақәеи иҳамоу 
аҩжьрақәеи зегьы уи иахараҳҵар иашам.  
Даҽазныкгьы, ҳзықәгәыӷуа шәара шәоуп, 
аҿар. Цқьа еилышәкаа Аԥсны зҭагылоу 
аамҭа зеиԥшроу. Аҵара шәҵала. Шәхәыцла. 
Ламысцқьала аус жәула. Шәхәыҷқәа 
ишахәҭоу еиԥш ишәааӡала. Зегьы шцо 

ицалааит ҳәа игыланы аԥшра – аԥхьаҟа 
акыр ҳаруадаҩуеит. 

Арыцҳара ҳзыԥшуп ҳәа аҳәара сҭахӡам. 
Аха егьырҭ ажәларқәа рҭоурых аҿы иҟан ус 
еиԥш аамҭа хьанҭақәа. Ирлыҵшәахазгьы 
ибзианы иаадыруеит. Убри азы лассы-
лассы ҳашьҭахьҟа ҳхьаԥшуазароуп. Уи 
иҳаилнаркаауеит ҳазҭагылоу аамҭа, 
иҳанаҳәоит ҳаԥхьаҟа иҟалараны иҟоу.

Имаашьо ҵаҩцәаны шәҟала!
Зны-зынла  иҳаҳауеит :  «Аԥсны 

имҩаԥысуа ахҭысқәа рзы акритика аҟаҵара 
иашам. Аибашьра анеилгаз уажәоуп. Убри 
адагьы, ари – ҳара ҳаҩнуҵҟатәи зҵаароуп. 
Ҳаӷацәа гәырӷьоит ҳара иҳагу атәы анырбо, 
ианраҳауа. Уи ҳаӷацәа ргәырԥса ауп».

Ари аҩыза агәаанагара сзақәшаҳаҭхом. 
Ухазы акритика аҟаҵара (цәгьара зҵам 

акритика) – ари аҭагылазаашьа аиӷьтәразы 
амчқәеи аҭахреи шыҟоу аршаҳаҭуеит.

Ҳара ҳаӷацәа, Егры нырцәи даҽаџьареи 
иҟоу, ирдыруазааит: аԥсҭазаара ҿыц 
шьақәзыргыло Аԥсынра аамҭа уадаҩ 
ишҭагылоу. Иаҳхысыз ашықәсқәеи аи-
башьреи рыхҟьа-ԥҟьақәа акраамҭагьы 
иаҳнырлоит. Нас ҳалақәа хҩаны, ҳлымҳақәа 
бамбала иџьгәаны ацәырҵра бааԥсқәа 
ҳамбошәа, иаҳмаҳауашәа аӡәи-аӡәи 
ҳаибарҽхәалома?

Ишәгәалашәома, СССР ахаан иҟаз 
ажәа ԥшӡақәа зҳәоз, «ахьы зҿыҵуаз» 
ауаа (урҭ рахьтә аӡәырҩы ҳтәылаҿы 
рыԥсы ршьахьан), анахьгьы-арахьгьы зегь 
неиԥынкыланы изырҽхәоз, аорденқәеи 
аеҵәақәеи зшоз. Изеиԥшроузеи иахьа урҭ 
рлахьынҵа?

Иаҭахыз  ламысцқьала  аусуреи 
амц амҳәареи ракәын, насгьы ухы 
уацәымӷьычлароуп. Аусқәа узмырҽеиуазар, 
даҽа џьоукы рҟынтәи аҿырԥшы га. Уи 
иацәыԥхашьатәӡам. Аҳ Пиотр I аҵара 
дацәыԥхашьаӡомызт голландиаа рҟны. 
Иахьа аҵара змоу аԥсуаа рахьтәгьы 
ирацәаҩуп Европа аҵара зҵоз.

Ус анакәха, ҳхы арҽхәара ҳаҟәыҵып. 
Раԥхьа ҳдырҽхәааит даҽа џьоукы, 
ҳазладырҽхәаша акыр ҳалаҟазар.

* * * 
Сара сахь аҩныҟа имҩахыҵлоит сқыҭа 

анхацәа, сҩызцәа-ашәҟәыҩҩцәа, ус баша 
аԥхьаҩцәа. Исазҵаауеит: «Баграт, иарбан иа-
хьа зегь реиҳа ихадароу? Ишԥеиқәырхатәу 
амилаҭ?». Иаахҵәаны, ииашоу аҭак ҟаҵашьа 

амаӡам. Дарбанзаалак имоуп ихатәы 
гәаанагара. Убри аганахьала сара иалыска-
ауеит хԥа. Еиқәырхатәуп ахатәы бызшәа. 
Ирӷәӷәатәуп амилаҭ ртрадициақәа. Аԥсны 
еиҭашьақәыргылатәуп ақьырсианра. Аха 
убри аан еиқәырхатәуп ажәлар ракзаара. 
Анцәа иумҳәан аԥсуа жәлар еиҟәшахо. 

Абарҭқәа зегьы рҿы Аԥснытәи 
аҳәынҭқарратә университет иалшоит, 
иагьынанагӡароуп ароль хада. Аӡәырҩы 
уи ибзианы еилыркаауеит. Ус анакәха, 
иҟоуп агәыӷра. Гәыӷрада мышкгьы ауаҩы 
дзынхаӡом.

Агазеҭ «Аԥсуа университет» 
№1, 1997 ш.

Аурысшәахьтә еиҭаганы 
акьыԥхь иазирхиеит

Алхас Чхамалиа

Аԥснытәи аҳәынҭқарратә унивесритет 
анапхгара рыбзоурала, ҳҵараиурҭаҿы 
иаԥҵахоит Баграт Уасил-иԥа Шьынқәба 
ихьӡ зху астипендиа, насгьы иаартхоит 
жәлар рпоет ихьӡ зху ауада. Имҩаԥгахоит 
аиубилеитә рыцхә иазку инарҭбаау 
агәалашәаратә хәылԥазы. Уи иалахәхоит 
ауниверситет анапхгареи, арҵаҩцәеи, 
астудентцәеи рнаҩсангьы, ашәҟәыҩҩцәа, 
аҵарауаа, алитература абзиабаҩцәа. 

Аԥсуа  литература  акафедраҿы 
аиқәыршәара ҳаҿуп Баграт Уасил-иԥа из-
кны иҭыҵхьоу аҭҵаарадырратә статиақәа 
реизга. Ҵоуп, жәлар рпоет изкны аусумҭақәа 
ҭыҵхьеит, амонографиақәагьы рыҩхьеит, 
аха хаҭала иара иԥсҭазаареи ирҿиамҭақәеи 
ирызкны аҵарауаа ирыҩхьоу астатиақәа 
зегьы хаз шәҟәны иҭыжьны иҳамаӡамызт 
иахьа уажәраанӡа. 

Сынтәа апоезиа жәларбжьаратәи амш 
азы ҳара ҳастудентцәа алахәын Ҷлоу, Ба-
грат Шьынқәба Иҩны-музеи аҟны еиҿкааз 
ахәылԥаз. Аҿар исахьаркны иҩымҭақәа 

« ЖӘЛ А Р Р Ы Б З И А Б А РА Ҟ ЬАЛ А Н  И АА Ӡ О М . . . »

Баграт Уасил-иԥа Шьынқәба диижьҭеи 100 шықәса аҵра инамаданы, апоет ирҿиареи, насгьы Аԥснытәи аҳәынҭқарратә 
университет аҟны имҩаԥырго аусмҩаԥгатәқәеи, аԥхьаҟа иазԥхьагәаҭоуи дырзааҭгылеит ҳкорреспондент дзыҿцәажәаз аԥсуа 
литература акафедра аиҳабы, афилологиатә ҭҵаарадыррақәа ркандидат, адоцент Диана Џьынџьал-ԥҳа. 

ирыԥхьеит, иазааҭгылеит иԥсҭазаареи 
ирҿиара мҩеи. Афилологиатә факультет 
аҟны аԥсуа литература аҭоурых иахьа-
хысуа, жәаҳәарада, Баграт Шьынқәба 
ирҿиара инарҭбааны иарбоуп. Арҵара 
апрограмма иалагалоуп иара убас Баграт 
Шьынқәба ирҿиара иазку азанааҭҷыда. 
Уи амаҭәар иаԥхьоит ҳҵараиурҭаҿы аус 
зуа, иалкааны апоет ирҿиара ҭызҵаауа 
арҵаҩцәа. Уи адагьы жанр-жанрла еихша-
ны ипоезиеи ипрозеи ирызкны есышықәса 
астудентцәа хәба-фба акурстә усумҭақәа 
дҳарыҩуеит. 

Баграт Шьынқәба санизхәыцуа, еснагь 
иаасгәалашәоит Распутин ииҳәахьаз 
ажәақәа: «Миссия писателя вторая по-
сле священника». Убри аганахьала, сгәы 
иаанагоит, арҭ ажәақәа Баграт Уасил-
иԥа изукыр ҟалоит ҳәа. Избан акәзар, 
уи ижәлар иахьрыхьуаз инапы ақәкны, 
дыхәрабӷьыцны, убас еиԥш иҟаз ажәа 
ссирқәа иԥшаауан. Убри аҟынтә, аурсыцәа 
Пушкин дшырзыҟоу еиԥш ауп, ҳарҭ аԥсуаа 
Шьынқәба дшаҳзыҟоу. Ипоезиа угозар, 
аграждантә, апеизажтә, афилософиатә, 
абзиабаратә лирика аума, реиҳарак зегьы 
шедеврқәоуп ҳәа рзуҳәар ҟалоит. Иаагап, 
«Аԥсуа еибашьцәа шәахь» ҳәа имоу. Уи 
убасҟак еилацаланы, аҵакы ӷәӷәа аҭаны 
иҩит – Аԥсуаа ҳҭоурых зегьы, ажәлар 
рхақәиҭразы ақәԥара убри ажәеинраалала 
мацара иааирԥшуеит. Ажәлар ргәахьы ицоз 
амҩахәасҭақәа ԥшааны, ихәыцрақәа ажәа 
лыԥшаахла ирызнеигон. «Амҳаџьыраа ргара 
ашәа» аума, Аԥсны жәлар Рџьынџьтәылатә 
еибашьра ашьҭахь ииҩыз «Абрскьыл иоуп 
рашьла инеиуа» уҳәа шаҟа рҵакы ҭбааузеи. 
Абрскьыл ажәлар рхақәиҭра дасимвол-
ны дызлаҟоу ала, аҳаԥы дахьҭаҿаҳәаз 
дҭыҵны днеиуеит ҳәа иҩуеит. Ари иаанаго 
аԥсуа жәлар зқьышықәсала иззықәԥоз 
ахақәиҭра роуит ҳәа ауп. Уазхәыцуазар, 
ари ажәеинраалагьы апоезиа ашедеврқәа 
рахь иуԥхьаӡар ҟалоит.

Апеизажтә лирика атәы ҳҳәозар, иар-
бан рҿиамҭазаалакгьы, аԥсабара зегь 
аԥсы ахазҵо, ҳаԥсадгьыл зырԥшӡо ау-
ааи аԥсабареи ракәны иааирԥшуеит. 
Аԥсны ԥшӡа аԥсабара, ауаҩи аԥсабареи 
реизыҟазаашьа – ари ҳдоуҳатә беиара 
хазырҭәаауа акакәны дахәаԥшуеит. Насгьы 
иҭихуа асахьа, ихы иаирхәо аепитетқәа, 
аметафорақәа, аиҿырԥшрақәа уҳәа рыла, 
аԥҵамҭа ауаҩы ихы-игәы аҟны наунагӡа 
иаанхоит. 

Ифилософиатә  лирика  акәзар , 
ҳазхәыцып «Нас мышкызны сыԥсы 
схыҵып» ҳәа имоу ажәеинраала. Дарбан 
аԥсуазаалакгьы адунеи иқәзаара ҵакыс иа-
моу, нас иара инарцәымҩа данықәлалакгьы 
ишьҭахь иаанижьуа, ишьҭахь иҟало, 
аԥсҭазаара шҵыхәаԥҵәарадам, наҟ-наҟ 
анарха шаиуа ҳзырбо акакәны иҟоуп.

Абзиабаратә лирика аагозаргьы, иар-
банзаалак, иаҳҳәап, «Кофҭа шкәакәа», 
«Бтәан аҳәыҳә еиԥш бҽеидыԥсалан» уҳәа 
реиԥш иҟоу ажәеинраалақәа наунагӡа 

аԥхьаҩ ихы-игәы аҟны иаанхоит, ицәанырра 
цқьақәа хадырҭәаауеит. 

Ихәыҷтәы поезиа атәы ҳҳәозар, абраҟа 
исгәаласыршәар сҭахуп  Корнеи Чуковски 
ииҳәахьаз ажәақәа – апоет ирҿиамҭа 
иалхны даҟьак аҟынтәи асахьаҭыхҩы са-
хьак ада изаԥымҵозар, арҿиамҭа ахықәкы 
азынагӡаӡом. Убри аганахьала, ахәыҷқәа 
ирызку Баграт Шьынқәба ирҿиамҭақәа 
зегьы сахьала иҩычоуп, аԥсы рхоуп. Урҭ 
ирыԥхьаз ахәыҷы, асахьақәа лабҿаба 
ибла ихгылоит, уа дыргәылагылоушәа ауп 
ишидикыло. Аԥсуа литератураҿы иҷыдоу 
аҭыԥ ааныркылоит Баграт Уасил-иԥа 
ахәыҷқәа ирызкны иаԥиҵаз алитературатә 
лакәқәагьы.

Ишдыру еиԥш, Баграт Шьынқәба 
ипрозатә ҩымҭақәа зегьы ирылыҳәҳәоит 
аҭоурыхтә роман «Ацынҵәарах». Уи епи-
графс иамоуп аԥсуа жәаԥҟа – «Аԥсадгьыл 
зцәыӡыз зегьы ицәыӡуеит» ҳәа. Ари 
аҩымҭала автор иааирԥшуеит адунеиаҿ 
ԥсҭазаарас иҟоу аԥсадгьыл заҵәык 
шакәу: уахьцалакгьы, уахьынхозаалакгьы, 
зегьынџьара дгьылуп, аха аус злоу адгьыл 
акәӡам, аус злоу ауаҩы иԥсадгьыл ауп. Аро-
ман аҟны хадаратәла иаарԥшу аублаа жәлар 
рҭоурых ауп, аха аҩымҭаҿы иаабоит аублаа 
усҟантәи аамҭазы изҭагылаз арыцҳара 
аԥсуаагьы шҭагылаз. Автор ицәыригоит 
ажәлар рыҟазаареи рыҟамзаареи аамҭақәа 
раан аԥыза (ахада) ироль. Ари ҳара ҳҿар 
иахьагьы иранаҳәо маҷӡам. Иара рома-
нуп, аха аҩымҭа аҩнуҵҟа убас еиԥш иҟоу 
аҭыԥқәа уԥылоит, апоезиатә сахьақәа рыла 
иаарԥшу. Убас еиԥш иҟоуп ароман аҟны 
аперсонаж хада Заурҟан Золак абызшәа 
иазку имонолог. Ари, ииашаҵәҟьаны, 
абызшәа иагимнуп ҳәа иуԥхьаӡаргьы 
ҟалоит, избан акәзар убриаҟара еҿкааны, 
исахьаркны иҳәоуп.

«Ацынҵәарах» еиуеиԥшым аспектқәа 
рыла астудентцәа ргәацԥыҳәаны акурстәи 
адипломтәи усумҭақәа рыҩуеит.

Ароман «Ахаҳә еиҩса» ҳалацәажәозар, 
сара сгәы иаанагоит, иахьатәи ҳаамҭазы 
аԥсуара апроблема, уи маҭәарк аҳасабала 
ашколқәа рҟны арҵара ианалацәажәо, зегь 
раԥхьаӡагьы, ари арҿиамҭа иазхьаԥштәуп 
ҳәа. Аҩымҭаҿы иаарԥшуп аԥсуара 
амахәҭақәа, уи злеиҿартәу аганқәа зегьы. 
Ароман аҿар ирыланааӡоит: аԥсадгьыл 
абзиабара, ажәлар рлахьынҵа, аламыс, 
апату, аиҳаби аиҵби реизыҟазаашьа уҳәа 
убас иҵегьы. 

 Иахьатәи ҳаамҭазы даара актуал-
ра зҵоу повеступ ҳәа азуҳәар ҟалоит 
«Чанҭа дааит». Автор уи иҩит ароманқәа 
«Ацынҵәарахи» «Ахаҳә еиҩсеи» рыбжьара. 
Араҟа тема хадас иаарԥшу – ахәышҭаареи 
азқәаҭыԥи рызҵаара аҿар иранаҳәо акыр 
ирацәоуп.   

А ж ә а к а л а ,  Б а г р а т  Ш ь ы н қ ә б а 
ирҿиамҭақәа иарбан хкызаалакгьы жанр-
ла еихшаны, алитератураҿы ҭыԥс иаа-
ныркыло атәы астудентцәа рызнагара 
ҳҽазаҳшәоит. 

Аԥсуа жәеинраалеиҿартәышьа иазк-
ны зегь раԥхьаӡа астатиа иҩхьан Баграт 
Шьынқәба. Уи 1956 шықәсазы  акьыԥхьгьы 
абеит. Нас ари атема инарҭбааны иҭиҵааит, 
адиссертациа ихьчеит, хазы монографиан-
гьы иҭижьит акритик Владимир Аҵнариа. 
Аха ари атема аҭҵаара раԥхьаӡа напа-
зыркыз, ишысҳәаз еиԥш, Баграт Уасил-иԥа 
иоуп. Иуҳәар ҟалоит, апоет ари атема 
машәырны ишьҭимхит ҳәа. Избан акәзар, 
Баграт Уасил-иԥа ажәа убриаҟара дазҟазан, 
зегьы иреиҳау акакәны иԥхьаӡон. Убри 
азоуп изиҳәазгьы «Ажәа – амалқәа зегьы 
ирмалуп» ҳәа. Баграт иажәа убриаҟара 
имарианы, еихышәшәо, ажәлар рбызшәа 
иазааигәоуп азоуп зегьы бзиа ибаны из-
рыдыркыло, иажәенраалақәа ашәаны 
изырҳәо. Абар уажәшьҭа 40-ҟа шықәса 
ҵуеит ауниверситет аҟны аус зуеижьҭеи. 
Изхысҳәаауа, сара исԥылахьан аӡәымкәа-
ҩыџьамкәа астудентцәа, Баграт Уасил-иԥа 
иажәеинраалоу ироман «Ахра ашәа» ахы 
инаркны аҵыхәанӡа ҿырҳәала издыруаз, 
Пушкин иҩымҭа «Евгени Онегин» аурысқәа 
ҿырҳәала ишырдыруа еиԥш. Аригьы 
иҳанаҳәо даара ирацәоуп.

Иазгәасҭарц сҭахуп, ҳпоет ду ифырхаҵа 
изы ииҳәаз ажәақәа – «Насыԥ имоуп 
ажәлар лыԥха зырҭаз, даԥсоуп ҳәагьы 
рхаҵашәа иаԥсахаз. Жәлар рыбзиабара 
ҟьалан иааӡом, иалнахыз далнахт, иаԥсам 
дабаӡом», – Баграт Уасил-иԥа ихаҭа идкы-
ланы иуҳәар ҟалоит ҳәа.

Апатриотизм, аԥсуара, уи иаҵанакуа 
амахәҭақәа зегьы ганрацәала иҭҵааны 
сахьаркыратә ажәала раарԥшра зылшаз, 
ажәлар рахь иӡырызгаз, ажәлар иахьры-
хьуаз рыхәрақәа гәаҭаны ахәрыбӷьыц 
рықәызҵаз Аԥсны жәлар рпоет Баграт-
Уасил-иԥа Шьынқәба ихьӡ наунагӡа ԥсра-
ӡра ақәымкәа жәлар ргәаҿы иаанхоит.

Диана ЏЬЫНЏЬАЛ-ԤҲА,
аԥсуа литература акафедра аиҳабы,

адоцент     

Абаҩхатәра ду злаз, Аԥсны еиԥш, 
анҭыҵгьы еицырдыруа Аԥсны жәлар рпоет 
Баграт Шьынқәба диижьҭеи 100 шықәса 
аҵра Аԥсны инарҭбааны ианазгәарҭо 
аамҭазы убла даахгылоит, ҳашьхақәа 
Ерцахә шрылыҳәҳәо еиԥш, аԥсуа 
шәҟәҩыраҿы иалукаауа ашәҟәыҩҩы ду.

Аҩажәатәи ашәышықәса актәи азб-
жа аҽеиҩшамҭа инаркны, аамҭа ҿыц 
шааихьазгьы, ҳажәлар акыр аԥышәарақәа 
ирхысуан. Аибашьрақәеи, ахырҵәареи, 
акласстә еиҿагыларақәеи идыркараха-
хьаз ҳажәлар ргәыӷра мырӡуа ԥхьаҟа 
иԥшуан. Аԥсны еиҵагыло иалагеит 
аҵеицәа нагақәа, аха адоуҳатә культураҿы 
Дырмит Иасыф-иԥа Гәлиа еиқәиҵаз 
ахәышҭаара амца аԥхара агызмырхоз 
арҿиаҩцәагьы ирзыԥшын ҳаԥсадгьыл. 
Ус егьыҟалеит, Дырмит Иасыф-иԥа 
Гәлиа ицнагаҩцәа цәырҵит. Раԥхьатәи 
абиԥара инарышьҭарххны ԥсабарала 
ирылаз абаҩхатәрақәа рыҽцәырыргеит. 
Убарҭ дреиуаны ихьӡ нарылаҩит Баграт 
Шьынқәба.

1930-тәи ашықәсқәа рынҵәамҭа инар-
кны зырҿиамҭақәа аԥхьаҩцәа еицгәарҭаз 
Б. Шьынқәба ирҿиара есааира амҽхак 
арҭбаауан, аԥсышәала еиԥш, ишәҟәқәа 
еиҭаганы иҭыҵуан аурысшәеи егьырҭ 
абызшәақәеи рахь. Иажәеинраалақәа, 
ибалладақәа, ипоемақәа, иажәеинраалоу 
ироманқәа, апрозатә ҩымҭақәа, ироманқәа 
«Ацынҵәарах», «Ахаҳә еиҩса» рыла 
ҳажәлар рдоуҳатә беиара ҽаԥарак ԥхьаҟа 
«изырԥаз», еихазҳаз, ашәҟәҩыратә 
культура ҷыдала, қәҿиарала аӡыргара 
иазааԥсаз ашәҟәыҩҩ ду илиршеит 
аԥсуаа рыбзазашьа, рҿаԥыц ҳәамҭа 
хьыршәыгәқәа рҷыдарақәа, рмилаҭ 
хаҿра баҩхатәрала аарԥшра, аӡыргара. 
Аԥхьаҩцәа лабҿаба идирбеит аԥсуа 
бызшәа абеиара, иаҵоу адоуҳамч, уи 
еицакра шақәым, зегьынџьара, ҳажәлар 
ржәытә-рҿатә, рыҩнуҵҟатәи рдунеи 
аарԥшраҿы иамоу алшарақәа.

Аԥсуа поезиа, ажәеинраалеиҿар-
тәышьа аҩаӡара акыр ишьҭызхыз, 
алитературатә  бызшәа  аҿиареи 
ашьақәгылареи рҟны шьарда зылзыршаз 
жәлар рпоет, жәлар рышәҟәыҩҩы, Баграт 
Уасил-иԥа Шьынқәба ихьӡи ирҿиамҭақәеи 
еицакра рықәымкәа, ес-ииуа ирыциуа 
ҳажәлар ирыцзаауеит. Иара иеиԥш, 
ҳажәлар абаҩхатәра ду злоу арҿиаҩцәа 
дуқәа ҳазшаз ираҭәеишьалааит.

В.АԤҲАЗОУ,
Аԥсны ашәҟәыҩҩцәа Реидгыла 

ахантәаҩы

ЕИЦАКРА ЗҚӘЫМ 
АБАҨХАТӘРА

Баграт Шьынқәбеи Омар Беигәааи 
рҩыџьагьы февраль мзазы рдунеи 
рыԥсахит. Омар 2001 шықәсазы дҳаԥхеит, 
Баграт иԥсҭазаара далҵит 2004 шықәсазы. 
Рынарцә лашахааит, рыԥсқәа шеиқәшәаз 
агәра згоит. Кырӡа ҳаҭыр зқәысҵоз, 
исзааигәаны исыԥхьаӡоз сеиҳабацәа 
ракәын. Аԥсышәала аҩра, аԥхьара анысҵа, 
Омар Беигәаа иҟынтә ашәҟәы саҳәеит. 
Иаргьы Баграт иажәеинраалақәа еи-
дызкылоз шәҟәык сиҭеит. Уи ибызшәеи 
иажәеинраалақәеи даараӡа ишигәаԥхо, 
саргьы урҭ срыԥхьалар, сбызшәа 
ишазеиӷьхо сеиҳәеит. Ииашаҵәҟьангьы, 
урҭ ажәеинраалақәа исгәаԥханы кырынтә 
срыԥхьеит, ҿырҳәала исҵақәазгьы 
ҟалеит. Аҩызцәа ҳанааидтәалалак, урҭгьы 
сырзаԥхьалон. Урҭ убри аҟара риф-
ма хаак рыҵубаауан, уанаԥхьо ухаҭа 
аҟармаҵыс уаҩызаны ухы убо аҟынӡа. Ба-
грат иажәеинраалақәа, зааԥынра нымҵәоз 
аҟармаҵысқәа рашәақәа ирҩызан.

Ажәенраалақәа зныз ашәҟәы шьҭахьҟа 
иансыргьежь, Омар Беигәаа исиҭеит даҽа 
шәҟәык – «Нарҭ Сасрыҟәеи 99-ҩык иара 
иашьцәеи» зыхьӡыз. Арҭ ажәабжьқәа 
Б.Шьынқәба, К. Шьаҟрыл, Ш. Инал-
иԥа иеиқәдыршәаз ракәын. Анаҩс, уи 
ашәҟәы аԥхьара мацараҿ саанымгылеит, 
аҭырқәшәахь еиҭагангьы иҭсыжьит. Уи 
аамышьҭахь «Ацынҵәарах» еиҭазгеит, аха 
аҭыжьра сылымшеит. Амала ахҩылаақәа 
ирыԥхьаз имаҷымкәа ауаа кырӡа алаӷырӡ 
шкарҭәаз лабҿаба избеит.

Баграт Шьынқәба раԥхьаӡа акәны, 
гәыԥҩык дрыцны Ҭырқәтәыла данаҭаа 
дызбеит, иахьынхоз асасааирҭаҿы сне-
ин, убраҟа ҳаибадырит. Кыршықәса 
раамышьҭахь Аԥсны саныҟаз исықәшәаз 
сахьаҭыхҩык  сидырын ,  усҟантәи 
ҳаибадырра сгәалаиршәеит. Усҟан Ба-
грат ицыз аҿар дыруаӡәкзаарын. Еиц-
ны Омар Беигәаа иҩны ианнеи, дара 
ирызгәамҭаӡакәа рсахьа-карикатурақәагьы 
ҭиххьазаарын. Иансаҳа сгәы хыҭхыҭуа иа-
лаган, избарц шысҭахыз иасҳәеит. Иаргьы 
аухаҵәҟьа иааганы исирбеит, даҽа сахьак-
гьы ҳамҭас исиҭеит. Ари асахьаҭыхҩы  Рус-
лан Габлиа иакәын.

Зынӡа исхамышҭуа даҽа хҭыскгьы, 
аибашьра аамышьҭахь Трабзон ала аӷба 
ҳақәтәаны  Аԥсны ҳаннеи, Мықә ашҭаҿы  
аизара ду ҳаднагалеит. Шьынқәба абраҟа 
даараӡа ибзиаӡаны дықәгылеит. Нас 
Ҭырқәтәылантәи иааз зегьы аишәачарахь 
ҳнарыԥхьеит. Зықьҩык инареиҳаны аишәа 
ҳаицахатәеит. Сара ахаан абас еиԥш ауаа 

рацәа абас еиҿкааны аишәа иеицахатәаны 
исымбаӡацызт. Аишәа, Баграти ивагылаз 
ҩыџьа аҭаҳмадацәеи еицымҩаԥыргон. 
Сара ҷыдала дсыԥхьаны иҿаԥхьаҵәҟьа 
сиртәеит. Џьиҳан Џьандемиргьы (Кавказ 
Ахеидкылақәа Рфедерациа ахада. – О.Ч.) 
сывараҿ дтәан. Аишәа убас иԥшӡаны, убас 
аамсҭашәала имҩаԥигеит, ажәала аиҭаҳәара 
сылшом. Сҩыза Џьиҳангьы, «Сара адунеи 
сакәшахьеит, аха абра избаз џьарагьы 
исымбеит!» ҳәа дшанханы дахцәажәон. 
Апоет ду иуаажәлар иеицеизгәыдуны 
дышрылагылаз  саргьы лабҿаба исбарҭан. 
Аишәачара аамышьҭахь автобус ҳақәтәаны 
Аҟәаҟа ҳаныхынҳәуаз, исхамышҭӡо даҽа 
хҭыск сақәшәеит. Аишәачараҿы харантәи 
избоз, кыр зхыҵуаз хаҵак аанҿасырҭаҿы 
дахьтәаз дҩагыланы инапы ҟьауа 
ҳнаскьеигон, цқьа сихәаԥшызар, изшьапык 
имаӡамызт.  Ҳара ҳнаскьаанӡа изшьапык 
дшықәгылац дықәгылан. Уи аҽны аибашьра 
ззымиааиз ауаҩра ахаҭаԥсаҭа даҽазнык 
сыбла иабеит.

Иахьа, Баграҭ Шьынқәба Аҟәатәи 
аԥшаҳәа иаԥну апарк аҿы иқәгылоу ибаҟа 
уанахәаԥшлак, иԥсы ҭаны дтәоушәа ауп 
ублаҿы дшааиуа. Аҟәа саныҟоу аамҭақәа 
рзы, ибаҟа савсны сцацыԥхьаӡа, ҳамҭакы 
сааҭгыланы, ажәақәак еибаҳҳәошәа маҷк 
аҟара «иааигәара» снагыланы, нас сымҩа 
иацысҵоит. 

Аԥсуа-абаза жәлар Рконгресс азы 
Аԥсны саныҟаз, уаанӡа имоҭа леиԥш снапы 
кны сахьымҩаԥигаз ахаан ишысхамышҭуаз 
изеиҭасҳәеит. Иаргьы игәы ишахәаз 
убаратәы иҟан. Азал аԥхьатәи атәарҭақәа 
рҿы иааигәара аӡәгьы атәара изымгәаӷьуа, 
икәша-мыкәша ҭацәын, ауаа зегьы иаԥхьа 
иааины, ҳаҭырла иааиеихырхәаны ина-
скьон. Поетк иаҳасабала зыуаажәлар рыб-
зиабара абысҟаҟ аԥсахара  шаҟа инасыԥ 
дууз сазхәыцуан саргьы, сизыгәдуны...

Уи аҽны изгәаӷьит Баграт сгәы иҵхоз 
зҵаарак иҭара. Аибашьраҿы цәыӡ дызмо-
уз анык дыҟаӡамызт, зегьы ашәы ршәын. 
Аибашьра иацәынхаз ахәра бааԥсқәагьы 
иахьабалак иумбарц залшомызт: аҩнқәа 
еилабган, архивқәа, аинститутқәа блын, 
абаҟақәа ахы иарган. Абарҭқәа зегьы 
раамышьҭахь ауаагьы ашәы рхьыссы 
ианыҟала, ҳаԥхьаҟа аԥсҭазаара, агәырӷьара 
злаҟалоузеи ҳәа сгәы хьаауа, Баграт схы 
наиқәкны сиазҵааит: «Шәара ажәлар бзиа 
шәызларбо ала, шәҳәатәы иахыԥарым. Абри  
ҳанацәа ҳаӷа дзыргәырӷьауа ашәы еиқәаҵәа 
ааршәыхны, даҽакала аҽеилаҳәара 
рабжьыжәгар ишԥацымныҟәари?».

«Ари аҩыза ахаан исзыҳәом, ахьаа 
дуӡӡа рымоуп… Ҳарҟәаҵып, рџьабара зқьы 
шықәсала иаарго аҵас ала иныҟәыргааит. 
Аамҭа анааилак ршәы ршәырхып, 
даҽакалагьы рҽеиларҳәап!» – иҳәеит. 
Ажәлар реилкаара, рдырра шаҟа аҵак 
ду амаз уи амш аҽны Баграт ибзоурала 
даҽазныкгьы еилыскааит.

Иахьа, Анцәа иџьашьаны, Аԥсны 
ауааԥсыра, шамахамзар, ԥшшәы рацәала 
еилаҳәоуп. Аԥсуаа, рпоет ду бзиа дбаны, 
ҳаҭыргьы иқәҵаны, уи илихыз амҩа иануп.

Адиаспораа рҵеи лаша Омар иганахьала 
ацәажәара сҽаназысклак, аиаша шәасҳәап, 
сгәы хьаак ааҭагьежьуеит… Сара исылшоз ала, 
иҿцәажәара еиқәсыршәеит. Иара ирҿиара 
мҩа иазкны шәҟәыкгьы зҩит. Абарҭқәа зе-
гьы  Аԥсны хаз шәҟәны иҭрыжьит, ажурнал 
«Алашара» аҟныгьы иркьыԥхьит. Убарҭ рыда 
макьана  уаҳа акгьы ахьҳалымшаз аиашазы 
кырӡа сгәы снархьуеит.

Омаргьы, Баграт иеиԥшҵәҟьа гәыла-ԥсыла 
зыжәлар ирызхәыцуаз иакәын. Иуаажәлар 
дрылагылан, иуаажәлар рҿаԥыҵ рҿиҵаауан, 
рыгәхьаа ааирыԥшуан, рыхьчара дазықәԥон. 
Уи убриаҟара иԥсадгьыли иуаажәлари бзиа 
ибон, мчыбжьыла илаӷырӡқәа изнымкыло, 
иблақәа ҭыҟаԥшьааӡа данҵәыуоз аамҭақәа 
сгәалашәоит.

Аԥснынтәи иоуз жәеинраалак аҟны 
дзыԥхьаз цәаҳәақәак раамышьҭахь аҭел 
дысзасны, лассы бысзааи ҳәа дсыԥхьеит.

Иҩны саннеи, уаҳа ажәак мҳәаӡакәа 
«Шьаҭанкыла иқәырхит!» ҳәа  алаӷырӡ 
акаҭәара даҿын. Исхашҭуам, 1971 
шәықәсазы акәын, «шьаҭанкыла ақәхра» 
ажәа иаанагоз «агеноцид» шакәыз убасҟан 
ауп ианеилыскаа. Омар иуаажәлари 
иԥсадгьыли рыӡбахә есымша иҿыҵакын. 
Урҭ иԥсы рыхҭниҵон. 

Иахьа ҳаԥсадгьыл аҟны ҳаҭыр ду иқәуп, 
ибаҟа, имузеи уҳәа ихьӡ камшәарц иџьабаа 
мыӡырц азы иҟаҵо маҷӡам, ҳаԥхьаҟагы 
иҟаҵатәқәоу рацәоуп. Сара сгәы сзыр-
хьуа, адиаспора аҟны иахьанӡа акагьы 
ахьыҟаҵам ауп. Акызаҵәык, адиаспора аҟны 
иара ихьӡала «Апсуаҭҵааратә институт» 
ашьақәыргылара аӡбахә сара сыдагьы ауаа 
ирҳәо иахьалагаз сгәы еизнарҳауеит.

Баграт иҩызцәа, Омар иҩызцәа, 
ашәҟәыҩҩцәа дуқәа, аҵеицәа лашақәа 
иаҳзаанрыжьыз аҭынха ҳхы иаҳархәароуп, 
иацҵаны ԥхьаҟа инаҳгароуп. Избанзар урҭ, 
зыжәлар ирылҵыз, рмилаҭ знысыз ибзиаӡаны 
издыруаз, рҿахәгьы зҳәоз ракәын.

Маҳинур ПАП-ԤҲА
Еиҭеигеит Оқтаи ЧКОТУА

Столетие со дня рождения Баграта 
Шинкуба – особая дата для всех абхазов 
и адыгов, а также для всех поколений – 
от старших до самых младших, потому 
что она еще раз подводит к попытке по-
нимания феномена творчества писателя 
и осознания значимости выстроенных 
им системы ценностей. Став частью 
мировой художественной культуры, про-
изведения народного писателя вошли в 
особый перечень книг, и они дороги, пре-
жде всего, для нас – адыгов и абхазов. 
Единые корни, родство народов в силу 
территориального разделения, совре-
менных условий жизни могли бы быть 
утеряны и забыты, не будь подобных 
гениев искусства, науки преподносящих 
факты, аргументируя и подкрепляя их. 

Зоркость сердца, глубокий талант и 
образованность родившегося в непро-
стое время писателя дали ему возмож-
ность выразить себя и историю своего 
народа. Вполне вероятно, что он мог бы 
заняться наукой, например, посвятить 
себя языковедческой сфере, что, ско-
рее всего, дало бы немало блестящих 
трудов, но какое счастье, что он выбрал-
таки художественное слово! 

Начав с малых стихотворных форм, 
перейдя к прозе, Баграт Шинкуба стал 
знаковой фигурой в национальной ли-
тературе огромной страны. Радует то, 
что интерес к его произведениям не 
проходит, а передается из поколения 
в поколение. Наверное, трудно будет 
найти что-либо подобное роману «По-
следний из ушедших» по силе воздей-
ствия и глубине потрясения читателя,  
которое потом не отпускает всю жизнь. 
Как это часто бывает, автора узнают по 
одной работе, одной книге. Но феномен 
писателя Шинкуба таков, что узнавание 
по одной книге – это узнавание не только 
автора, а целого народа, его истории. 
И не будет правдивым утверждение, 
что остальное творчество автора мало 
изучено или же не вызывает интерес 
сейчас. Как раз сейчас заметно обра-
щение к его творческому наследию и 
обычных читателей, и литературоведов. 
Эти новые попытки раскрытия творче-
ства писателя будут тем интересней, что 
происходят в совершенно новых реа-
лиях жизни. И прочность основ таланта 
писателя и его способность вызывать 
интерес уже проверены, как минимум, 
в отрезке более полувека. 

Зарина Канукова,
поэт, журналист, 

главный редактор газеты 
«Горянка» 
г. Нальчик

Аԥсны жәлар рпоет, ашәҟәыҩҩы Ба-
грат Шьынқәба ибаҩхатәра иазҷыдоу 
исахьаркыратә бызшәа лыԥшаах ҩашьара 
ақәым.

Аԥсуа сахьаркыратә литература абызшәа 
Шьынқәба иҩымҭақәа рыла ихаҭәааит, 
аҽеиҵнахит, амҽхак ыррацәаны мҩа ҭбаа 
дула ԥхьаҟа ицеит. Ҳпоет ду ибызшәа шьаҭа 
ӷәӷәоуп ҳаԥсуа литературатә бызшәа зегьы 
азынгьы.

Баграт Шьынқәба исахьаркыратә 
бызшәа Аԥсны аԥсабара, аԥсуа ҟазшьа, 
аԥсуа жәлар ргәыҭбаара, аԥсуа бызшәа 
алшарақәа еилкааны, ицқьаны, иԥшӡаны, 
аиаша нагӡаны иаанарԥшуеит. Баграт 
Шьынқәба иҩымҭақәа рҿы абызшәа, 
ахатәы бызшәа ажәа сахьарк атема аҭыԥ 
ду ааннакылоит. 

Ҳпоет ду ажәа ахархәашьа иазкны 
ииҳәахьоу иара иахь иурхар алшоит: 
«Апоет идыруеит ажәа акапан, иаҳауеит 
уи ажәа иахоу абжьы хаа, есымша иаԥхьа 
игылоушәа ибоит уи ажәа иҭнахуа асахьа… 
Ажәа ишәаны-изаны аҭыԥаҿ иргылоит, уи 
агәашьа еиԥш иӷәӷәахоит, иԥшӡахоит, ихаа-
хоит, иуанаҳәо агәра уго уҟалоит».

Ажәа абас ахархәара иарҿиеит аԥсуа 
бызшәа иазку жәлары зегьы ҿырҳәала 
еицырдыруа апоет ицәаҳәа лыԥшаахқәа:

«Ашьха ӡыхь еиԥш ахьхьа-хьхьаҳәа,
Аԥсшәа бзиа избоит сара.
Иамамзааит хьаҳәа-ԥаҳәа,
Иқәыҩлааит Аԥсынра!»

Б А Г РАТ Ш Ь Ы Н ҚӘ Б Е И  О М А Р Б Е И ГӘАА И

АԤСУА САХЬАРКЫРАТӘ АЖӘА АГӘАДУРА

Баграт Шьынқәба исахьаркыратә бызшәа 
лыԥшаах акгьы иалазмырҩашьо ахатә 
стильтә ҷыдарақәа рхыԥхьаӡара рацәоуп.

Ҳпоет ду ибызшәа асистемаҿы ажәа 
ус еизадаӡа ахархәара бзанҵык иамам. 
Уи шьҭыбжьытә еицааирала еиҿкаауп, 
ажәа артәашьа автор истиль иазҷыдароу 
аформа азыԥшаауп. Илыԥшаахуп иара 
убас, ажәа хырҭәоушәа исахьазыркуа 
апоет ииндивидуалтә ажәеидҳәалақәа: 

«абырлаш кашәарах», «амцабз мацәаз», 
«абзиабара баагәара»…

Ҳпоет ду исахьаркыратә бызшәа ажәар 
абеиара, уи ииндивидуалтә ажәарҿиара 
атәы зегь еицырдыруа усуп.

Апоет иажәарҿиарала хыԥхьаӡара 
рацәала ихаҭәаауеит аԥсуа литературатә 
бызшәа.

Валентина АМҶ-ԤҲА,
афилологиатә ҭҵаарадыррақәа рдоктор

ОСОБАЯ ДАТА

«…Когда, будучи аспирантом-
языковедом, занимался языками 
Северо-Западного Кавказа, я впервые 
узнал об убыхском языке – языке уже 
не существующего народа. Стал соби-
рать материалы и по языку, и по исто-
рии убыхов. Наткнулся на сообщение 
норвежского ученого Фогта, зафиксиро-
вавшего, что на убыхском говорят всего 
16 человек, и все они пожилые люди. 
Это меня потрясло! В этом потрясении 
–  корни замысла романа «Последний 
из ушедших», – писал Баграт Шинку-
ба. Шок от прикосновения к истории 
родственного народа породил знаме-
нитый роман и создал замечательного 
писателя.

 
Наука и легенды

Лингвисты уверены: абхазские и 
адыгские языки родственны друг другу 
и вместе с убыхским языком образу-
ют абхазо-адыгскую семью языков. 
Родственны и народы – по проис-
хождению, по культуре, по языку. Ис-
следователь абхазо-адыгских языков, 
кандидат филологических наук Баграт 
Васильевич Шинкуба, безусловно, мог 
привести в доказательство братства 
народов научные доводы. Но писа-
тель пересилил лингвиста, и Шинкуба 
предпочел   поэтический аргумент –  
легенду, которую слышал в Абхазии 
и в Кабарде. 

Вот эта притча в изложении клас-
сика:

«Расск азывают,  что  когда-то 
давным-давно повздорили друг с 
другом абхазы и адыги. Тотчас были 
избраны почетнейшие старцы, при-
званные восстановить мир между 
братьями. И вот что было сделано 
по их совету. На горной поляне были 
собраны сто абхазок и сто адыгских 
женщин. Каждая из них прижимала к 
груди своего младенца. И после того, 
как жрецы произнесли слова клятвы, 
каждая из этих женщин протянула 
своего сына другой, а та, в свою оче-
редь, той, что стояла напротив. Двести 
матерей обменялись своими детьми, 
навсегда скрепляя народы братством 
и материнским молоком, навсегда от-
секая нам все другие формы общения, 
кроме кровного родства. Вот тогда и 
прозвучала героическая песня «Пусть 
брат живет ради брата».

 
География и мифология

В названии крупного абхазского села 
Члоу слышится   название сочинского 
района Лоо.  Слух не обманывает: и 
названия связаны, и абазинский род 
Лоовы   – родня княжеской фамилии 
Ачба. Снова тесные узы братства, но 
село в самом сердце Абхазии на севере 
нынешнего Очамчирского района слав-
но не только этим. Сюда, в эти места 
манит туристов сказочная Отапская 
пещера, которую еще называют пеще-
рой Абрскила.

По преданию разгневанный бог Анц-
ва приказал приковать к стене пещеры 
непобедимого абхазского богатыря 
Абрскила вместе с его чудесным кры-
латым конем – арашем.  Ведь Абрскил 
–  это абхазский Прометей, он похитил 
огонь у богов и принес людям. Здесь го-
ворят на абжуйском диалекте – именно 
он лег в основу современного литера-
турного абхазского языка. И, наконец, 
в Члоу кроме обычного для сельских 
поселений Музея боевой славы есть 
Дом-музей Баграта Шинкуб – ведь 
Баграт Васильевич родился в Члоу. В 
лихие времена – между февралем и 
октябрем 1917-го. 

« И З  Р О Д А В  Р О Д  П Е Р Е Д А Е ТС Я  Н Е У ГАСА Ю Щ И Й  О Г О Н Ь »
В начале был фольклор

«Мои родные были трудолюбивыми 
крестьянами, но среди них не было 
ни одного грамотного. У нас в семье 
не было книг, они появились позже, 
когда я поступил в члоускую началь-

настойчивее искал – свой почерк, свои 
темы. Родной язык и его специфика тре-
бовали особенных поэтических форм, 
и Шинкубе удалось найти свое, новое.  
Книжка под названием «Первые песни», 
вышедшая в 1938-м, еще до диплома, 

ную школу», – писал Баграт Шинкуба 
в биографическом очерке «Путь к 
поэзии», который стал предисловием 
к сборнику стихов, вышедшему в 1959 
году в Москве.

Первые познания о жизни, по его 
собственным словам, будущий поэт и 
прозаик черпал в творениях народа: 
сказках, народных песнях, легендах, 
которыми столь изобилен Кавказ.

Никто не вкладывал в детскую ручку 
перо, никто не советовал пробовать 
силы в поэзии – желание писать воз-
никло у Баграта совершенно необъ-
яснимым образом. Просто захотел и 
все: взял тетрадку и начал записывать 
народные песни, услышанные дома и у 
соседей. Учитель увидел и похвалил. 

Окрыленный Баграт   с удвоенным 
усердием продолжил штудии. Но и 
в школе сделали вывод: в 1930 году 
способного парня отправили учиться в 
Сухум. В Абхазском педагогическом тех-
никуме 14-летний Шинкуба записался 
в литературный кружок и начал искать 
свою собственную поэтическую дорогу. 
Парочку стихов тех ученических лет он 
включал потом в свои стихотворные 
сборники. К примеру, вот это:

 Родимой земле благодарный,  
Крестьянин везет урожай,  –  
Арбе с кукурузой янтарной  
Торжественно путь уступай. 
 
Вот шествует с поля корова,  
Неся, как корону, рога.  
И вымя набухшее снова  
Парного полно молока. 
 
Мальчишка, ходивший учиться,  
Из школы бежит по траве,  
И больше уже на крупицу  
Познаний в его голове. 
 
В душе ощущая волненье, 
Невольно вопрос задаешь: 
–  А ты, мое стихотворенье, 
Что нового людям несешь?

               (Перевод Я. Козловского)
 

Первые песни
Свою настоящую поэтическую био-

графию Баграт Шинкуба отсчитывал с 
1935 года. В тот год студент Сухумского 
государственного педагогического ин-
ститута имени А. М. Горького впервые 
увидел свои стихи в печати. Но отдыхать 
на лаврах не стал: напротив, все боль-
ше думал, все упорнее работал, все 

подтвердила – родился новый поэт, 
которому есть что сказать.

          Не спрaшивaй 
Когда окно в закат на склоне дня  
Откроешь ты и у калитки сада  
Растерянного высмотришь меня,  
Вопросов едких задавать не надо. 
 
Не спрашивай, кого так долго жду,  
Зачем стою под окнами без цели, 
И не боюсь ли злых собак в саду,  
Которых, может, нет на самом деле. 
 
Неужто же и впрямь моей тоски  
По-женски ты не чувствуешь?! Едва ли.  
Уж лучше бы и вправду на куски  
Меня собаки ваши разорвали. 
 
У родника ловя в кувшин струю,  
Поймав мой взгляд, исполненный тоскою, 
Не спрашивай, зачем я здесь стою,  
Не потерял ли что-нибудь такое? 
 
Вода в твоем кувшине холодна, 
Но я в ее целительность не верю,  
Сердечный жар не остудит она – 
Не предлагай же мне запить потерю. 
 
Ты не заметишь сердца моего,  
Потерянного здесь, на горной тропке,  
Не спрашивай же лучше, для чего  
Стою и жду, растерянный и робкий.

                (Перевод А. Межирова)  

Вместе с дипломом об оконча-
нии пединститута новоиспеченному 
специалисту вручили направление в 
аспирантуру Института языкознания 
Академии Наук Грузинской ССР. В 1945 
году он защитил диссертацию на тему 
«Именное словосложение в абхазском 
языке».

Своим вкладом в победу Баграт 
Шинкуба считал патриотические стихи, 
и в их числе поэму «Меч»,  где поэт, 
по его словам, «стремился создать 
образ непобедимого русского воина-
освободителя». И после войны литера-
тура не сразу мобилизовала Шинкуба 
– были еще годы научной работы в 
Абхазском институте языка, литературы 
и истории в Сухуме.

Он изучал абхазский фольклор, ра-
ботал над вопросами словообразования  
в абхазском языке, создал учебник по 
абхазскому языку для начальных школ, 
составлял программы по родной лите-
ратуре и хрестоматии. И продолжал 
писать стихи.

       Пора тебе в дорогу 
Вставай, мой стих, пора тебе в дорогу,  
Не все ж лежать без дела на столе.  
Нет, я к тебе не выйду на подмогу.  
Иди, шагая смело по земле! 
 
Зачем ко мне ты жмешься? Как ребенок,  
За материнский держишься подол,  
Но, посмотри, ты вырос из пеленок.  
Хочу я, чтобы ты свой путь нашел. 
 
Тебя снабдил я зорким, острым зреньем,  
В тебя вдохнул я часть своей души.  
Ты был строкой – и стал стихотвреньем,  
Ступай же, полной грудью ты дыши. 
 
Такой снабдил тебя я точной речью,  
Что ты без переводчика пойдешь  
Всем бурям, всем опасностям навстречу  
И настоящий, верный путь найдешь. 
 
Но если, сломлен трудною борьбою,  
Вернешься ты, потупив жалкий взгляд,  
Закрою двери я перед тобою,  
Бесславно возвратившимся назад! 
 
Затем, что трус презрения достоин, 
И если, в страхе бросив меч и щит, 
Покинет поле битвы робкий воин, 
Отец его не примет, не простит. 
 
Не сторонясь великого боренья, 
Оправдываясь: «Мне немного лет»,  –  
Не знает возраста стихотворенье, 
Хоть обладает возрастом поэт.

                      (Перевод С. Липкина)
 

От стихов 
к эпическим полотнам

К концу 50-х годов выяснилось, что 
есть большой поэт, которому уже тесно 
в рамках малых форм – собственных 
стихов и переводов мировой классики 
на абхазский язык.  И Баграт Шинкуба 
начинает писать эпическое полотно: 
роман в стихах «Мои земляки» стал пер-
вым в абхазской поэзии произведением 
этого жанра.

Примерно тогда же научная работа 
сменилась общественно-политической: 
Шинкуба избрали председателем Пре-
зидиума Верховного Совета Абхазской 
АССР, и он оставался на этом посту 
два десятка лет. Но литература не от-
пустила. За первым романом в стихах 
последовал второй: в основу  «Песни о 
скале» легла народная песня о герое 
Хаджарате Кяхба.

  Этот роман сделал Шинкуба еще 
и кинематографистом: в середине 
70-х годов он написал по его мотивам 
сценарий, и фильм «Белый башлык» с 
успехом прошел по экранам страны.

 
«Последний из ушедших»

Памятник Баграту Шинкуба стоит 
сегодня на Набережной Махаджиров 
в Сухуме. Правильнее места не найти: 
ведь Шинкуба написал знаменитейший 
роман «Последний из ушедших». В 
зрелые годы он начал писать прозу, и 
первый же роман стал ошеломляюще 
успешен.

Писатель предпослал ему эпиграф 
– абхазскую пословицу «Теряющий 
Родину –  теряет все». И пронзительно 
рассказал о трагедии убыхов, разделив-
ших судьбу других махаджиров после 
Кавказской войны.  

Прототипом главного героя стал жив-
ший в Турции Тевфик Эсенч, на могиле 
которого в 1992 году написали: «Здесь 
лежит Тевфик Эсенч, последний чело-
век, знавший язык убыхов».

Вышедший в 1974 году роман сде-
лал Шинкуба классиком. «Последний 

из ушедших»   – это книга, которая не 
поддается рецензированию, она сама 
находит путь к сердцу своего читате-
ля»,  – исключительно верно подметил 
народный писатель Адыгеи Исхак Маш-
баш. В романе было и личное: «В 1878 
году, в третью волну махаджирства, 
мой дед был вывезен в Турцию, но вер-
нулся в родовое село, где оставалось 
всего лишь 13 домов», – рассказывал 
Шинкуба.

  Большой писательской удачей и 
заметным явлением литературы стал 
и роман «Рассеченный камень». В нем 
описаны родные края Баграта Васи-
льевича. А место, где лежит огромный 
валун с трещиной посередине, так и 
называют: «Рассеченный камень». Из-
давна это место считают в Члоу святым 
и связывают все с тем же богатырем-
героем Абрскилом. Легенда гласит, 
что он был так силен, что смог рассечь 
даже камень.

Горит очаг, и пламя вьется.  
Подбросить дров – не проворонь!  
Из рода в род передается  
Неугасающий огонь.

Хочу, чтоб все беречь умели  
Огонь, пришедший из веков,  
Чей отсвет лег на колыбели  
И на седины стариков.

                (Перевод Я. Козловского)

В музее Баграта Шинкуба в селе 
Члоу любознательному туристу пока-
жут апацху – традиционный абхазский 
дом, в котором жил дедушка будущего 
классика, ткацкий станок его матери, 
музыкальные инструменты прежних лет,  
старую арбу, каменные жернова для 
растирания аджики. И фото прежних 
лет, и потертый письменный стол – за 
ним написано многое из полного   со-
брания сочинений Шинкуба, шестой том 
которого увидел свет в 2008 году.

Книги народного поэта Абхазии, Ады-
геи и Кабардино-Балкарии не спрятаны 
на дальних полках – их сегодня читает 
адыгская молодежь. И ощущает прикос-
новение к истории, и обдумывает главные 
вопросы бытия.  Неугасающий огонь пере-
дается  – спасибо Баграту Шинкуба.

 Нина АХОХОВА
Источник: Информационный портал 
Фонда черкесской культуры «Адыги» 

им. Ю.Х.Калмыкова

Саныхәыҷыз даара бзиа избон амш 
бзиақәа раан, аԥша хьшәашәа аҵла махәқәа 
рбыӷьқәа еихыршәшәо, ирхәмаруа иаман 
иандәықәыз, ҳашҭа иҭагылаз аҳа амҵан 
икаршәыз акәахьча шкәакәа снықәианы 
жәҩан ҵамҵамра ихыԥсалаз аеҵәақәа 
рзыԥшра. Усҟан исыздыруамызт адунеиаҿ 
иааҟоу зегьы шеидҳәалоу, зегьы ҭыԥк-
ҭыԥк шырзалху, «напынҵак-напынҵак» 
шрымоу, имыцхәу, мамзаргьы иаҭахым ҳәа 
акгьы шыҟам. Аха зегь дара роуп, сашьҭан 
иҵегьы иааигәаны зегьы реилкаара, 
рдырра. Еиқәыԥхьаӡо сҿаасхон абыргцәа 
рҟынтәи исаҳақәахьаз аеҵәақәа, мамзар-
гьы аеҵәа гәыԥқәа рыхьыӡқәа: Жәгараа, 
Еҵәаџьаа, Хымсараџьаа, Асар рымҩа, Ашь-
ха рымҩа, Амҩақәа риаҵәа, Нарҭаа риаҵәа, 
Шарԥыеҵәа (даҽакала уи Ашаеҵәа ҳәагьы 
азырҳәон), Хәылԥыеҵәа, Амшынҳәаеҵә, 
Жәырқьиеҵәа, Аишәахьча, Ахьча ииаҵәа, 
Ашәуа ииаҵәа… Нас акраамҭа алаԥшҳәаа 
зегьы еиԥхьышьшьаауа урҭ снарышьҭалон. 
Иҟан игәасҭоз, исызгәамҭоз, урҭ зегьы 
аамҭак азы реицбара залшомзаарын. 
Избанзар дасу инарыгӡон еиуеиԥшымыз 
«анапынҵақәа» еиуеиԥшымыз аамҭақәа 
рзы. Иаҳҳәап, Шарԥыеҵәа (Ашаеҵәа) 
«напынҵас» иамаз, изызкыз амш ашара 
ишазааигәахоз акәын. Уи иацны иҿыхоит 
аԥсаатә, аҵар рашәабжь аацәырыргоит, 
арбаӷьқәа ракәзар аиқәҿыҭра иалагоит, 
ауаатәыҩсагьы хыма-ԥсыма иҩагыланы 
русқәа нхацдыркуеит. Ара зегьы еидҳәалоуп, 
урҭ рахьтә акы анеиԥҟьа, ианыҟамла, аду-
неи ақәзаара иацу аинаалара еилахәоит, 
иацәыӡуеит агьама. 

Аеҵәақәа ирызкны сара исыман 
схәыҷтәы философиа. Иаҳҳәап, зегь реиҳа 
илашоу еҵәак збар, ибзианы издыруаз, 
иааигәаны избахьаз, уаҩы цқьак, уаҩы 
лашак идыкыланы сахәаԥшуан. Иҟан иара 
убас, убри аеҵәа убри ауаҩ итәуп ҳәагьы 
схазы ианышьақәсырӷәӷәалоз. Ирҳәонгьы 
исаҳахьан адунеи иаақәу ауаатәыҩса зегьы 
еҵәак-еҵәак рымоуп ҳәа. Ус акәзар… Сна-
лагон схазыҳәан даҽа лкаақәак, аартрақәак 
рыҟаҵара. 

Сазхәыцуан иара убас, амра шашагьы. 
Аеҵәа лашеи иареи ганкахьала, еидкы-
лашьа сзыҟаҵомызт, аха даҽа ганкахьа-
ла, зынӡа еиԥшнысшьалон. Уи адунеи 
иаақәу зегьы еицырзеиԥшны иахьылашоз, 
иахьыԥхоз акәын.

Ҽнак  зны , уахынла ,  аеҵәақәа 
ҳхаарцыруа, аԥсуа шҭак аҿы гәыԥҩык 
аҿар ҳаизаны ажәеинраалақәа ҳрыԥхьон. 
Араҟа иҟан, шамахамзар аԥсуа поетцәа 
зегьы ражәеинраалақәа. Аха еиҳарак 
далаҳкаауан аӡәы. Уи Баграт Шьынқәба 
иакәын. 

Ажәҩан ашҟа схы санааҩаха, илаша-
лашо, зегьы иаарылукаартә еиԥш икыдын 
еҵәак. Убасҟан иаасгәалашәеит саныхәыҷыз 
аҳа амҵан стәаны иҟасҵоз «аартрақәа» 

ртәы. Сагьҽазыскит уажәы аеҵәа иады-
скылаз ашәҟәыҩҩы  иааигәаӡаны иеил-
каара, «иҭҵаара». Ҵоуп, литературала 
издыруаз, сзыԥхьахьаз ашәҟәқәа рыла 
исымаз адыррақәа маҷӡамызт, аха сара 
еиҳаз сҽазыскит, исҭаххеит «иаарԥшымыз 
аарԥшра». 

Аухантәарак ҭаха снаҭомызт сыгәҭакы, 
сшазхәыцуаз ацәа иаасымнахит, иҟалап 
ԥхыӡлагьы избазар, аха урҭқәа ртәы 
гәынкыланы еиҭасҳәартә еиԥш акагьы 
сызнымхеит.   

Баграт Уасил-иԥа Шьынқәба. Дарбан 
аԥсуоу жәлар рыбзиабара иаԥсахаз ари 
ауаҩ ихьӡ лашеи иҩымҭа ссирқәеи ззым-
дыруа! Уи ҳара ҳаамҭа дафырхаҵоуп. 

 «Б.У.Шьынқәба Аԥсны азы убас дҳаман, 
Л.Н.Толстои Урыстәыла дышрымаз еиԥш – 
дпоет дуны, дырҵаҩны, амилаҭ рдоуҳатә 
ԥшьаҩны», – абас лыҩуеит аҵарауаҩ, Аԥсуа 
ҳәынҭқарратә университет апрофессор 
М.Г.Ладариа. Ааи, уи ҵабыргуп. Избан 
акәзар, апоет икалам иҵыҵит хәызмаӡам 
аҩымҭа ссирқәа. Урҭ иахьагьы аԥхьаҩцәа 
рыҩнуҵҟа актуалра змоу арҿиамҭақәа 
ирхыԥхьаӡалоуп, аԥсуа литература ахьтәы 

фонд иалоуп: ароманқәа «Ахра ашәа», 
«Ахаҳә еиҩса», «Ацынҵәарах», аповест 
«Чанҭа дааит», абалладақәа «Аҿарпын», 
«Асаби», ажәеинраалақәа «Ажәа», «Кофҭа 
шкәакәа», «Раида гәышьа» уҳәа убас 
иҵегьы. 

Апоет ирҿиамҭақәа зегьы аамҭа 
цацыԥхьаӡа еиҳа-еиҳа ишьҭырхуеит, 
иҿыцны ирыдыркылоит еизҳауа абиԥара 
ҿа. Урҭ ааӡагоуп, ихшыҩ рҵагоуп иахьатәи 
аҿар рзы, аԥхьаҟагьы ус акәхоит.

Ирацәоуп Б.У.Шьынқәба алитература 
аганахьала илиршаз, имч зықәхоз акаҿы 
даанымгылеит, ауаажәларра-политикатә, 
аҭҵааратә усқәа инарываргыланы 
ҩнапыкла ишьҭыхны икын арҿиара аус. 
Урҭ рахьтә акгьы камыжьӡакәа «еивакны» 
иааигон. Шаҟа ирацәази апоет иҵегьы 
ижәлар иреиҳәарц ииҭахыз, игәы иҵхоз 
атемақәа, еиуеиԥшым азҵаарақәа уҳәа...

Б.У.Шьынқәба изку гәалашәарақәак 
азгәаҭазарц, хыхь ишысҳәаз еиԥш, 
« и а а р ԥ ш ы м  а а р ԥ ш р а »  х ы қ ә к ы с 
иҟаҵаны, исыӡбеит сиҿцәажәарц уи 
иԥа Бинур Шьынқәба. Уигьы иааигәаны 
дыжәдыруазарц сҭахын.

Бинур Баграт-иԥа Шьынқәба дын-
хоит Урыстәыла аҳҭнықалақь Москва, 
аха иԥсадгьыл гәакьахь имоу абзиабара 
аӡыхь ҭабара ақәым, ирӡуам аимадара. 
Еиқәырханы иааигоит иаб ихәышҭаара. 

Бинур Шьынқәба занааҭла дынџьныруп. 
Урыстәылатәи ауаажәларратә академиа 

аушьҭымҭацәа дреиуоуп. Дҭаацәароуп, 
хҩык ахшара драбуп. Урҭгьы иреиҳаӡоу 
аҵараиурҭақәа ирылгахьеит. 

Бинур Баграт-иԥа хыла иара ишҟа исы-
маз азҵаарақәа рахь сиасаанӡа, ҳҩыџьагьы 
ҳнарыҩныс-ааҩнысны иаабеит апоет да-
хьынхоз аҩны ауадақәа. 

Иааҳакәыршаны убри еиԥш ҳауа 
ҷыдак ыҟан, иҿыцу дунеи ссирк ҳаҭаазшәа, 
алакә тәыла еиԥшыз, ахы унардыру-
ан доуҳак. Ауада аҭӡамцқәа ракәзар, 
ицәажәон адунеи иқәу ауаатәыҩса зегьы 
еицырзеиԥшыз бызшәала – аразра, аб-
зиабара абызшәала. Асахьақәа… Џьара 
иубон Баграт Уасил-иԥа ианиаазтәи аамҭа, 
даҽаџьара – иуаҩыбжара днахыҳәҳәо, 
неихыркәа имамкәа, иус даҿны. Убла 
иаахгылон апоет аурыс шәҟәыҩҩцәа 
дуқәа А .Т.Твардовски, К.М.Симонов, 
Р.Ф.Казакова уҳәа дрыгәҭылакны. Кәакьк 
аҿы икнаҳан «иӷьазӷьазуа аԥсуа ҟама», 
џьара икҿагылан аԥса зхарсыз ала-
башьа. Урҭ зегьы «шҳазхьаауазгьы», 
ԥшьаала «ҳнарымпыҵаҵны» стол хәыҷык 
ҳнадтәалеит. 

Ауада аҩнуҵҟа иааҭынчрахеит, 
ԥыҭраамҭак ҿымҭ ҳтәан. Амала адәахьынтәи 
иааҩуан еибархәмаруаз ахәыҷы рацәа 
ршыкьбжьы. 

Сара исҭахын Бинур иҿцәажәарала жәлар 
рпоет ду Баграт Уасил-иԥа иаҳзымдыруа 
иԥсҭазаара аганқәа раарԥшра, насгьы 
интерес дус исыман сзыҿцәажәаран иҟаз 
ауаҩы ҳаамҭазы ҳтәылаҿы имҩаԥысуа 
апроцессқәа дшырзыҟоу аилкаара. 
Аҭаацәа бзиа ирылҵыз, аԥышәа змоу 
аиҳабацәа ражәа еснагь иҿырԥшыгами, 
имҩақәҵагами!

–Дышԥашәгәалашәои Баграт Уасил-иԥа 
абык иаҳасабала, насгьы иарбан ҟазшьа 

ҷыдақәаз имаз? – абри азҵаарала ахы кын 
ҳаицәажәара. 

–Сара исгәалашәоит, саб убриаҟара 
иусура, ишәҟәыҩҩра даланахаланы дыҟан, 
ҳара ихшара ҳахь уиаҟара аамҭа имамызт. 
Аха зегь дара роуп, еснагь ҿырԥштәыс 
дҳаман. Исгәалашәом знызаҵәыкгьы уи 
ибжьы шьҭыхны, даӷьуа, дыцәҳауа. Зегьы 
ҳҭыԥ аадыруан, ашьшьыҳәа иҳаиҳәоз 
ҳара иҳазхон. Аиаша ҳҳәозар, иҳәарагьы 
ҳҭахӡамызт, уи ҳшьа-ҳда иалан. Аиҳабы-
аиҵбы, аихаҵгылара, апатуеиқәҵара уҳәа 
зегьы аадыруан. Аԥсуара аҵасқәа зегьы 
ҳаҩны иҟан, уи ҳааӡон. 

Исгәалашәоит, саби уи иҩызцәа 
Гь.А.Ӡиӡариеи Ш.Д.Инал-иԥеи ҳаҩны 
е и д т ә а л а н ы  а и ц ә а ж ә а р а қ ә а  а н -
рымаз , еиуеиԥшым апроблемақәа 
ианрылацәажәоз. Усҟан аамҭа уадаҩ 
ҳҭагылан, еиҳаракгьы Сталини Бериеи 
рхаан. Аҟәа уналалар ԥсышәак анумаҳауаз 
ыҟан, аԥсышәала уцәажәар ҟаломызт. Ауаа 
хаҭала иалкааны ирышьклаԥшуан. Убри 
иахҟьаны, иҟан ара Аҟәа данзаанымгы-
лозгьы, ақыҭарахь дцар акәын. Иҩымҭақәа 
рҿы аколлективизациа, апартиа уҳәа 

рыӡбахә ахьамҳәоз акьыԥхьра уадаҩын, 
азин ҟарҵомызт. 

Бинур ҭынч-ҭынч ацәажәара даҿын. Ажәа 
заҵәыкгьы саҩмыжькәа сшыӡырҩуазгьы, 
уи аамҭа иақәыршәаны, ахара исаҩсхьаз 
схәыҷра амшқәа сырзыхынҳәуан. Ҭаха 
снаҭомызт аеҵәа лашеи амра шашеи 
рызхәыцра, адунеи аиҿкаашьа, акосмос, 
аԥсабара азакәанқәа срымҽхаркуан. Из-
бан, уахынла аҵых ҵәцаразы, аеҵә еи-
лаарцыруа ианыԥхо, ирхылҵуа алашара 
адунеи анарлашо, иаалырҟьаны иаахыло 
аԥҭа еиқәарақәа урҭ хырҩарц изалаго, 
амра шаша акәзар атыҩ изакуа, иахылҵуа 
аԥхарра ауаатәыҩса рышҟа инамышьҭкәа 
иара иаҵәахырц изалаго? – абарҭ реиԥш 
иҟаз азҵаарақәа маҷымкәа иқәсыргылон, 
аха аус злаз аҭак аҟаҵара  акәын. Убри 
аганахьала макьана сыԥшааҩын.

–Иара еснагь игәы иҵхон аԥсадгьыл 
азҵаара, – иажәа наигӡон Бинур. – Зны 
сиазҵааит, абри ароман «Ацынҵәарах» 
аҩра угәазырԥхеи, абри атема зышьҭухи 
ҳәа. Аҭакс ус иҳәеит: «Амилаҭ хәыҷқәа 
еснагь ашәарҭара иҭагылоуп. Уажәы Асовет 
мчра ыҟоуп егьиуп, аха аамҭа даҽакала 
ицар ҟалоит, усҟан ҳара иҟаҳҵаша ҳус-
ҳҳәыс аадыруазароуп. Амилаҭ маҷ ртәы 
цәгьоуп». Абри иара есымша иҳәон. 

Игәасҭахьан, хәыҷык иқәрахь даннеи 
еиҳа анцәа иахь ихы ишьҭуа дшалагаз. 
Убри атәы ароман «Ахаҳә еиҩсаҿгьы» 
ианыԥшуеит, уи аҵакы ӷәӷәоуп.

Ирацәаҩын ҳаҩны асасцәа иаҳҭаауаз, 

уи зегьы ҳаигәырӷьон.
Исгәалашәоит, А.Т.Твардовски ажур-

нал «Новыи мир» аҿы А.И.Солженицын 
иҩымҭақәа «Один день Ивана Денисовича», 
нас «Матренин двор» ананиҵа аамышьҭахь, 
иусура дамырхын  Аԥсныҟа дааит, акраамҭа 
абра ҳара ҳҿы, Ҷлоу дыҟан.

Саб иҟазшьа аҷыдарақәа шәразҵаауа-
зар, исҳәарц сылшоит, егьа ауадаҩра 
дақәшәаргьы, адунеихаан игәы каижьуа-
мызт. Ажәеинраалақәа рыԥхьара бзиа 
ибон. Зны-зынлагьы аԥхьарца аанкыланы 
иацырӷызуа иҿааихон.

–Иахьа, ҳауаажәларраҿы, даҽаамҭанык 
еиԥшымкәа иалацәажәоит аԥсуара апро-
блема, уи аиқәырхара, аныҟәгара уҳәа. 
Шәара иахьынӡажәдыруа, дышԥазнеиуаз 
Баграт Уасил-иԥа аҭаацәа рҿы абри 
азҵаара? – абас аҿынасырхеит Бинур 
ишҟа анаҩстәи сызҵаара. Иара уиаҟара 
ахәыцрақәа иҽрыламгалакәа, иажәа 
раӡаны дналагеит:

–Сара усазҵаауазар, аԥсуара аҩна-
ҭаҿоуп иахьалаго. Ахәыҷы иааӡара даара 
иуадаҩу акоуп, баша ирҳәом «аӡәы иааӡара 
аӡә даԥсоуп» ҳәа. Ари адунеизегьтәи про-
блемоуп. Сгәаанагарала, аԥсуара ҳәа ҳазҿу, 
сара уи ҭҵаарадыррала иҭызҵаауа раҵкыс 
издыруеит ҳәа сҳәом (иаҳҳәап, аҵарауаҩ 
Ш.Д.Инал-иԥа иеиԥш сара исзымҳәар 
ҟалоит), аха уи анцәа иахь, адоуҳахьы еиҳа 
ахы хазар ҟалап, адәахьтәи аформақәа 
ҳазлацәажәо раасҭа. Аԥсуара ҳҳәеит, аха 
ажәытә ажәлар иныҟәыргоз зегь бзиан 
ҳәа ҳҳәаргьы  ҟалаӡом. Ажәлар идеалтәны 
рыҟаҵара иашам, идеалтәны иҟауҵаша 
аӡәызаҵәык иоуп – ҳазшаз. Абри атәы саб 
еснагь иҳәон. 

Усҟан  ааӡара  зынӡа  даҽакала 
имҩаԥысуан. Уажәы сара исзеилкааӡом… 
Ҳаб мызла аҩны даныҟамызгьы ыҟан, аха 
саҳәшьеи сареи аԥсуара ҳауит аҩнаҭа 
аҟынтәи. Уи адоуҳа еснагь ҳаҩны иҟан. 
Иахьа аамҭа аҽаԥсахит, уахьынаԥшааԥшуа 
иубарҭоуп уи ҳаԥсуарагьы ишацрасыз, 
еиҳаракгьы аҿар рганахьала. Маҷк 
еиԥҟьеит аҭаацәеи ахшареи ирыбжьаз аи-
мадара. Урҭ рахьтә аӡәырҩы ринтересқәа 
хазхеит…

–Иахышәҳәаауазеи аҵыхәтәантәи 
аамҭазы амҩатә машәырқәа ирыхҟьаны 
аҿар ахьҭахо? – сҳәеит сзыҿцәажәоз 
ауаҩы маҷк снаиԥыҩлашәа, ҳәарада, 
аӡәгьы уи бзиоуп ҳәа шахимҳәаауа шыз-
дыруазгьы. Аха исҭаххеит ицәыригаз апро-
блема иҵегьы инарҭбааны далацәажәарц. 
Иҟалап сызҵаара цқьа ақәыргылашьа 
сақәымшәазаргьы. Аха исҳәарц исҭахыз 
ҳәаны салгаанӡа иара еиликаахьан. Сажәа 
алгахагь сымҭакәа дналагеит:

–Ари даара трагедиа дууп. Зегь ҟазҵо 
ааӡароуп… Иахьа жәанызқь доллар иаԥсоу 

амашьына аахәаны ахәыҷы дақәуртәоит, 
аха хәыҷыкгьы ухәыцыр ами! Уи адунеи-
хаангьы аусура иҭаххаӡом, идоуҳа маҷхоит. 
Азакәангьы ыҟоуп, зегь ыҟоуп, аха урҭ 
акагьы ахәаӡом… 

Ҽнак саб сиазҵааит, иарбану уара 
уаажәларратә идеалс иуԥхьаӡо, ажәлар 
рыҿиараҿы хымԥада иаҳҭаху ҳәа. Уи аҭак 

зынӡа икьаҿӡаны исиҭеит: «Иааҳҭаххалакгьы, 
амала аматериалтә беиара мап». Убри 
аҟынтә, хәыҷык анцәа иахь, адоуҳахьы 
ҳхынҳәыр еиӷьзар ҟалап. Уи ада аҳәынҭқарра 
аргылара залшаӡом. 

Бинур ацәажәара даҿын, сара слымҳа 
кыдҵаны сӡырҩуан, хыхь ишысҳәахьоу 
еиԥш, убри аамҭазгьы ҳазну адунеи 
ду сазхәыцуан. Араҟа исыцхраау-
ан саныхәыҷыз, аҳа амҵан икаршәыз 
акәахьча шкәакәа сықәианы аеҵәақәа 
санырзыԥшлоз зхы скхьаз схәыҷтәы 
философиатә хәыцрақәа. 

Иаҳҳәап, еснагь амра ԥхалозар, 
аԥсҭҳәа хымлар, ақәа амур аарҩара 
ҳақәнакны ҳниаӡаа ҳцар алшоит. Аеҵәақәа 
ракәзар, ҳәарада, урҭ еснагь ажәҩан 
ҵдырлашаауазар бзиоуп, ахара ицо амҩа 
идырбоит, игәыхәтәы дахьырыгӡоит. Аха 
алашьцарагьы далсны дымныҟәар, хәыҷык 
аџьабаа имбар, дымгәаҟыр-дымҵәаҟыр, 
имҩаҿ икаԥхо алашара зыԥсоу изымдрыр, 
ишахәҭоу ахә изымшьар ҟалоит, ирымҳәои, 
ацәгьа умбакәа абзиа уздыршам ҳәа. Ус 
анакәха, ҳаԥсҭазаара зегьы ԥышәаразар, 
ацәгьеи абзиеи рыҩбагь гәаҭан руа-
кы алаҳхырц ҳазшаз иҳаҭәеишьазар?. . 
Мап, мап, саланагалацәеит, еиӷьуп 
ҳаиҿцәажәарахь схынҳәыр.

–Маҷк шәалацәажәар сҭахын Баграт 
Уасил-иԥа ақыҭа дшазыҟаз… – абас 
сналагеит анаҩстәи сызҵаара. Убри 
аамҭазы иагьгәасҭеит уажәы Бинури са-
реи ҳаидтәаланы ҳаицәажәара агазеҭтә 
ҿцәажәара, аинтервиу ҳәа ҳзышьҭоу афор-
ма шышьҭнахыз.

–Ақыҭа, ҳәарада, даара пату ақәиҵон, 
игәхьааигон, лассы-лассы уахь дцалон. 
Дарбан аԥсуоу нас ақыҭа иадҳәалам, уи 
бзиа изымбо!

Ҽнак зны, ақыҭаҿы ахәышҭаара 
ҳаҽҳәатәан. Иара ила еихмырсыӷьӡакәа 
акраамҭа амцахь дыԥшуан, ҿымҭӡакәа. 
Нас ус ҿааиҭит: «Абри амца аҵакы 
даара  иӷә ӷәоуп .  Ажәытәан ,  абас 
ахәышҭаара иакәшаны, амца иахәаԥшуа 
ианаатәалоз акәхарын ианырыӡбалоз 
ирԥеиԥшыз ацәгьарақәа, аибашьрақәа 
раан ишықәԥаша, аӷа ишиҿагылаша». 
Аҵыхәтәаны, инаҵшьны иазгәеиҭеит: 
«Аԥсуа имца, ихәышҭаара ыҟанаҵы 
иаԥсуарагьы ыҟоуп, ихаҭарагьы аанхоит. 
Абри зегьы ирхадароуп ҳаԥсуараҿы, абри 
шәхашәмыршҭлан!»

Ҳаицәажәара шцац ицон, саанрыжьуа-

мызт схәыцрақәа, сашьҭан «иаарԥшым 
аарԥшра», схатәы аартрақәа рыҟаҵара. 

Дызусҭада ашәҟәыҩҩы? Издыруада уи 
адгьыл аҿы инхо еҵәа лашазар, мамзар-
гьы ԥсызхоу зегьы зыԥхарра рзызшо мра 
шашазар? 

Еилыскааит акы. Ашәҟәыҩҩы – аамҭа 
хәашьқәа раан, аҭоурых аҵх лашәқәа 
рзы ажәлар рымҩа зырлашо еҵәоуп. 
Акәтаӷь ԥымҽӡакәа ианбылгьо ҳәа ҳанаҿу 
аамҭазгьы, уи аԥхарра рзишоит цәала-
жьыла, доуҳала ишәырц, еизҳарц азы, 
усҟан уи дымра шашоуп. 

Ашәҟәыҩҩгьы аеҵәеиԥш ихылҵуеит 
алашара, амреиԥш – аԥхарра. Урҭ ршәахәа 
хаақәа – ираӡоу, ишәоу-изоу ажәақәа 
роуп. Ус анакәха, еилыскаарц сҭаххеит 
ашәҟәыҩҩы иажәа ҭынха.

–Ирлахьынҵозеи, насгьы аӡәыр аус 
рыдиулома Баграт Уасил-иԥа иҭынхаз 
анапылаҩырақәа? – сҳәеит апоет хымԥа-
да, иҿыцу, аԥхьаҩцәа зыргәырӷьаша 
аҩымҭақәа маҷымкәа имахарын ҳәа сгәы 
иаанаганы.

–Анапылаҩырақәа имаз еидкыланы 
ҩ-томкны аҭыжьра иазырхиоуп. Аха иҟоуп 
асалам шәыҟәқәа уҳәа убас иҵегьы. 
Сақәгәыӷуеит урҭгьы рҭыжьра алыршахап 
ҳәа. 

Ҳаицәажәара маҷк иаухазшәа сгәы иаа-
наган, исыӡбеит Бинур ишҟа аҵыхәтәантәи 
азҵаара сҭиирц. Аха маҷкгьы слак-ҩакуа 
саақәхеит, избанзар ирацәан еилыскаарц 
исҭахыз, мшәан, «иаарԥшым аарԥшра» 
ус имариоума?! Маҷк сагьацәшәон схы 
иадысҵаз аҭакԥхықәра. Аха сҽааизызган 
аҿынасырхеит:

–Дзызхьаауааз, насгьы гәыҵхас имааз 
апоет иԥсҭазаара аҵыхәтәантәи амшқәа 
рзы?

–Даара хьаа дус иман ажәлар рыбжьара 
маҷк абри аӷыӷеибагара иибоз, политкатә 
ҟазшьала аҽеиҩшара… Игәы иҵхон иара 
убас ҳбызшәа аҭагылазаашьа,  хыԥхьаӡарала 
ҳмаҷра – ҳдемографиа азҵаара. Нас еснагь 
иҳәон: «Аҳәынҭқарра дуқәа раасҭагьы ҳара 
еиҳа аполитика ҳамазароуп. Аибашьра 
ҳаиааит, ари ус дуӡӡоуп. Аха еицәоу даҽа «еи-
башьра ӷәӷәак» ҟалараны иҟоуп. Иаауа аӷа 
еиҳагьы дыӷәӷәоуп, еиҳагьы дбааԥсуп. Убри 
аҿы ҳзаиааир – аԥеиԥш дуӡӡа ҳзыԥшуп…» – 
Сара сшанханы сихәаԥшуан, нас азҵаарагьы 
исҭеит «дызусҭада иаауа аӷа» ҳәа. Иара 
аҭакс – «аԥара»  иҳәеит. Нас маҷк дааҭгылан 
инациҵеит: «Уи ишахәҭоу ахархәашьа 
ҳзақәымшәар ҳусқәа ҽеихом, ҳдоуҳагьы 
даара иаԥырхагахоит. Иаҳахьчаз ҳадгьылгьы 
убри «аӷа» иҳамихыр алшоит... 

Ииашоуп, адунеиаҿ иӷару-ибеиоу есым-
шагьы иҟан, иҟалоит. Аха доусу дызқәиҭу 
ихатәы дгьыл имазароуп иҳәынҭқарраҿы. 
Ҩнапыкла иктәуп ақыҭақәа, убрахь 
ихынҳәтәуп, ақыҭа акәын еснагь ҳаазгоз». 

Абарҭқәа ракәын еиҳарак саб гәыҵхас 
имаз. 

Исгәалашәоит, уи лассы-лассы ииҳәалоз 
даҽакгьы: «Аԥсҭазаараҿы узызхьааша, 
ухы зыхҭнуҵаша ҳәа акагьы ыҟаӡам 
ухәышҭаарамцеи уԥсадгьыли  рыда, 
урҭ рыҩбагьы акоуп. Уи азы ақәԥара, 
ианамуӡагьы ахы ақәҵара иԥшьоу усуп». 
Абри аҵакы аҭынч ԥсҭазаараҿгьы аҿар ес-
нагь иазхәыцлар сҭахуп, – абри ала иажәа 
хиркәшеит апоет иԥа Бинур.

Сара акраамҭа ҿымҭ стәаны уи 
сихәаԥшуан, срызхәыцуан иажәақәа, 
еиҭеиҳәоз игәалашәара ацыԥҵәахақәа 
сыхшыҩи схәыцреи рыжәҩан ҵылашьцара 
мацәысеимҟьарак еиԥш иргәылсуан. Зназ-
гьы хәыцрала слаԥшҳәааҿ иаацәырҵуан 
илаша-лашо жәҩан анаӡараҿы икыдыз, 
жәлары зегьы, иара убас адунеи иаақәу 
ԥстәи ԥсаатәи  еицырзеиԥшны ишеи-
шеиуаз еҵәа ссирӡак. Уи ашара иазҳәан. 

Шарԥыҵәа… Шарԥыеҵәа… Ашаеҵәа! – 
гәаныла сгәаҵа инҭысҳәааит. 

Ажәҩан агәыҵа казказуа ицқьан, 
еикәаӷӷаа икыдын аеҵәа гәарҭагь.

Акыр-кырҳәа зыбжьы аагаз аҭел ԥхыӡ 
нашанак згәылаз ацәа хаа ааиԥнарҟьазшәа 
ауит. Убри аамҭазы сзызхәыцуаз, жәҩан 
анаӡараҿ икыдыз  аеҵәақәа зымҩа иаа-
ныжьны, аԥхьан Бинури сареи ҳаидтәаланы 
ҳахьеицәажәоз ауадахьгьы саахынҳәит.

–Сӡырҩуеит… Бзиара жәбааит!.. – иаа-
геит Бинур ибжьы. Аҭел егьи анаӡараҿынтә 
иааҩуан еицырдыруа аԥсуа поет Мушь-
ни Лашәриа ибжьы. Уи даара ныҳәа дук 
еиԥш деигәырӷьаны адырра ҟаиҵеит ҿыц 
ишҭыҵыз жәлар рпоет, ҳаԥсуа литература 
ахьӡырҳәага Баграт Уасил-иԥа Шьынқәба 
акьыԥхь зымбацыз иҩымҭақәа еидызкы-
ло даҽа ҩ-томк. Ари ажәабжь бзиа сара 
схаҭагьы даара агәахәа ду снаҭеит. Исҭаххеит 
иаарласӡангьы урҭ аҩшәҟәык  рдаҟьақәа 
неихыршәшәа-ааихыршәшәо рыԥхьара. 

Ари амш ҭоурыхтә хҭысын, ныҳәан 
аиашаз, жәлары зегьы рзы…

Бинур абзиаразы ҳәа наиаҳәаны, 
жәлар рпоет иҩны сындәылҵны амҩаду 
санаангыла амш шьыбжьагәы инеихьан. 
Уажәраанӡа хәыцрала слаԥшҳәааҿ избоз, 
жәҩан анаӡараҿы икыдыз аеҵәа лаша 
ахаҭыԥан икыдын амра шаша. Еилых 
ҟамҵакәа уи ашәахәа хаақәа рықәыԥхон 
адунеи иаақәыз зегьы. Иаҭахын зыԥсы 
ҭамыз аҵиаақәа рыԥсы ҭанаҵарц, еизҳауаз 
ашәаԥыџьаԥ рымч иацнаҵарц, згәы ҵааз 
ауаҩы игәаҵа арԥсасирц, амҩа иаша 
иқәыз длаша-лашо днеиларц.

Зегьы аамҭак аамҭак рыман, напынҵак-
напынҵак рыман, иара убас лахьынҵак-
лахьынҵак…

Иахьагьы срызхәыцуеит аеҵәа лашеи 
амра шашеи.

Ажурнал «Алашара» №4, 2009 ш.

Афилологиатъ 07аарадырра6ъа 
рдоктор, апрофессор С.Л.Зыхъба, Ба-
грат Уасил-и8а Шьын6ъба изкны июуан 
абас4 «…А8суа сахьаркыратъ лите-
ратура ашьа0аркюы Дырмит Гълиа 
иаамышь0ахь, А8снытъи ашьха6ъа 
зегь Ерцахъ шрылыщъщъо еи8ш, а8суа 
литература=гьы Баграт Шьын6ъба ихьёи 
ир=иам0а6ъеи зегь реища ищараку, акы-
рёа з7азкуа ракъны ийоуп».

Дызлиааз ижълар гъакьа р0оурыхтъ 
мюа=ы ирхыргахьаз ахлымёаах6ъа ртъы 
ибзианы издыруаз Баграт Уасил-и8а, 
иара ихатъ биографиагьы акыр ийаз-
шьарбаганы ийалеит. 

1917 шы6ъса, маи мза 12 рзы, Очам-
чыра араион, №лоу а6ы0ан ииз, за8хьайа 
ишъйъыююхараны, иуаажъларратъ 
усзуюхараны ийаз Баграт Уасил-и8а 
а7ара мюахьы ра8хьатъи ишьа=а6ъа 
анеихигоз игъаларшъо ииюуан4 «1928 
шы6ъсазы Кояониаа ирыуаз, Лиза щъа 
щгъыла 8щъыск, Иуа ды8сит щъа анлаща 

А Ԥ С Н Ы Т Ә И  А Ш Ь Х А Қ Ә А И Р Ы Л Ы Ҳ Ә Ҳ Ә О  Е Р Ц А Х Ә  Е И Ԥ Ш . . .
аэны, ишъйъы лым7а7ан дша6ъ7ъыуоз 
гъас0еит. Егьараан сара избахьан и8сыз 
аха7а иэы къадырны, иаб5ьарма0ъа 
ахшьны иад7ъыуало, убас иеишъама0ъа 
к=а7аны, ма ипатре0… Аха сара бза-
н7ыкгьы исымбацызт ашъйъы иа6ъ7ъ-
ыуо. Уи ашь0ахь мызкы айара 7хьаны, 
щгъыла 8щъыс слыщъан, хымш а=щъара 
а0аны илымысхит Иуа Кояониа ишъйъы. 
Уи 1925 шы6ъса рзы и0ы7ыз акъын… 
Ийамлари, уи ашъйъы иабзоураны 
схъы3ы хшыю азцазар, ажълар афатъ 
шыр0аху еи8ш, апоезиагьы шыр0аху!» 
– абас дхъыцуан, жъ-шы6ъса зхы7уаз 
Баграт хъы3.

Аёъырюы а8суа шъйъыююцъа ишы-
рйазшьоу еи8ш, Баграт Шьын6ъба по-
етк иащасабала ишьа6ъгылара=ы ароль 
яъяъаа ааныркылеит, а6ьаад ан7ара акыр 
амчи аам0еи зы6ъирёыз, даныхъы3ыз 
инаркны иахьеи-уахеи иащауаз, акырёа 
ибеиоу ижълар р=а8ыцтъ щъам0а6ъа. 
Иазгъа0атъуп, Баграт Шьын6ъба поетк, 

шъйъыююык иащасабала ишьа6ъгылара=ы 
афольклор а0ы8 ду шааннакылаз еи8ш, 
щажълар р=а8ыцтъ щъам0а6ъа байа дуны 
щмила0тъ литература иазынхарц азгьы 
иара илагала акыр шыйоу.  

«…Срылан а6ы0а6ъа, зны шьапыла, 
зны эыла… Сры6ъшъон ажъабжьщъа-
юцъа, ашъащъаюцъа, а8хьарцарщъаюцъа. 
Ачеи5ьыка щаицахатъон, иаажъуана7ы 
ашъа еицащщъон, аха убар0 зегь раан, 
сара сюыгеи с6ьаади еи6ъыршъаны ес-
нагь исыван. Ха0ала слымща иащауаз, 
снапала а6ьаад иананыс7оз, адунеиа= 
насы8 змаз среияьызшъа акъын схы 
шызбоз…», – июуан апоет. Абасала, 
щмила0тъ литература иазынижьуан хъыз-
маёам ар=иам0а6ъа.

Жъларык ры6ъёаара атъы зщъо 
«Ацын7ъарах», а0орыхтъ х0ыс ду6ъа 
рёеибафара=ы зхы мырёкъа, зы8садгьыл 
знап6ъа алар8сны зэаанызкылаз а8суа 
жълар рыхъ0ак, анаюс амила0тъ хеи6ъыр-
хара зылшаз, ры8садгьыла= иры8с0а-

заашьахаз аазыр8шуа «Ахащъ еиюса», 
ибаллада6ъа «А=арпын», «Асаби», 
хы8хьаёара рацъала иажъеинраала6ъа – 
хъы змаёам, щмила0тъ ха=реи щ0оурыхи, 
щабзазареи, иааидкыланы, а8с0азаара 
ганрацъала азнеиреи иазку ар=иам0а6ъа 
ущъа рыла Баграт Уасил-и8а ихьёи 
ишь0ам0еи щмила0тъ литература=ы а0ы8 
яъяъа ааныркылоит.

Сынтъа, А8сны жълар рпоет шъы-
шы6ъса ихы7ра инамаданы, А8сны ахьы-
нёанаёааёо, ахъы3 бащча6ъеи, ашкол6ъеи, 
иреищау а7араиур0а6ъеи р=ы имюа8ы-
суеит апоет изку ахъыл8аз6ъеи, аконфе-
ренца6ъеи, аи8ылара6ъеи ущъа аусмюа8-
гатъ6ъа жъпакы. Аха, ийалап, ур0 зегьы 
ирыцкызар есэнытъи ща8с0азаара=ы 
Баграт ду ибызшъала – а8сышъала ацъ-
ажъара. Сгъанала, уи иреяьу гъалашъа-
рахоит жълар рпоет изы, иара убасгьы 
акра7анакуеит а8суа бызшъеи алитера-
туреи ама7 азызуа зегьы рзы. 

		  Шьазина БГАН-*ЩА 

« А Ж Ә А  –   А М А Л Қ Ә А  З Е Г Ь Ы  И Р М А Л У П »

Ҷлоу

Ушьыжь ӡаӡа цәыкәбарк сықәҭәар,
Уаҳа исмоур ҳәа сацәшәаны,
Уи сшахӡыӡо, уԥша снудар,
Иаасымҟәыҵшәоит лаӷырӡны.

Ҷлоу ухчныза Ԥанаҩ схалар,
Дунеи салаԥшуеит хара.
Уахьтә сеимдо, сеимдо сынҭалар,
Ҿыц исыԥхахалоит схәыҷра.

Са сазукуан, сурԥеиԥеиуан,
Еснагь суман сҳаракны.
Хара ицоз уҵеицәа среиуан,
Умца аԥхарра сгәы иҭакны.

Заанаҵ ицеит асы шьҭыҵны,
Аиуа кәамҟьакгьы убарым.
Саргьы снықәӡыҭыр мышкы зны,
Дабацеи ҳәа уазҵаарым.

Сацуп усҟан уҳаскьын ҿа,
Сацуп умҩаҿ абыбыц,
Сацуп сгәырӷьо урҩаш хыҽҽа,
Сацуп инкашәо арыц.

Хәылбыҽхала сацуп улҩа,
Иҩахылҵуа ахәышҭаара.
Ԥҳәызбак лашәа акыр-кырҳәа,
Убригь сшацу дыр, уара!

Акьатрацәқәа нхышәҭ-аахышәҭуа,
Ҿыц илнагаз аҟата,
Фҩы хаан сацлоит уи анышәҭуа,
Иубоит, иҟаӡам суахҭа!

Умрахәага сзацымларгьы,
Сацыз умза анкаҷҷало.
Зегьынџьара срыԥшааларгьы,
Уара уҿоуп сахьыҟоу, Ҷлоу!

Ажәа

Есымшааира ашьха скыдуп,
Аҩадара уалны исыдуп,
Уахь сызцозар, са сеибыҭоуп,
Мыц зымҳәаӡо абџьар сыҭоуп.

Ажәоуп уи, нас, ажәа хысгоуп,
Уи лабашьоуп, ахра аҿысгоуп,
Ихәрыбӷьыцуп, игәырдысгоуп,
Иҭоурыхуп, шьаҭамырӡгоуп.

Ажәа – хыҵырҭа каҵәароуп,
Жәҩан иаҵәароуп, имҩаԥҵәароуп,
Ажәеи ашәеи еилаӡароуп,
Ажәа аныҟам, ашәа нҵәароуп.

Ажәа – иӡышуа изыҳәа ӡыхьуп,
Иҵаулоу мшын еихсыӷьуп.
Уарлаҳәыртә еиԥш иара ҷыхьуп,
Иара гәыхьуп, иара хыхьуп.

Ажәа – жәҵысуп, гәырӷьаҿҳәашоуп,
Даҽазныхгьы – лаӷырӡашоуп.
Ажәа – ҭынчроуп, имза шашоуп,
Ажәа – ҳаԥхьа иҟалашоуп.

Зегь ирзеиԥшу, зегь мыч ҳазҭо,
Амҩа кьаҿ – ҩы-хшыҩк еимаздо,
Изакәыҵәҟьоу – нас ианаамҭоу,
Аҟәыӷақәа роуп избарҭоу!

Ажәа – амалқәа зегьы ирмалуп,
Зны иҳарамуп, зны иҳалалуп!
Зны инасыԥуп, зны иаџьалуп,
Зегь еизызго уи саркьалуп!

Есымшааира ашьха скыдуп,
Аҩадара уалны исыдуп,
Уахь сызцозар, са сеибыҭоуп,
Зегь иреиӷьу абџьар сыҭоуп!

Ахра иалиааз

Ажәҩан иаҵәа иалакнаҳа,
Ус иакушәа џьара мчык,
Храк агәаҿы, амахә раҳа,
Иаҿагылоуп ҵла хәыҷык!

Ишԥаҿиааи ахаҳә кәамԥа?
Иназгазеи уаҟа абри?
Зыҭра зҳауаз ашьха уарба
Иаҿыҵшәазар ҟамлари?

Зегьы иџьаршьоит уи злагылоу,
Ахаҳә дацла еиҟәырҷҷо,
Иаҳа-иаҳа ирҵауло,
Иалнацәцәаауеит уи злачо!

Ашьанҵара, ахаҳә ҵәыцара,
Алҩеиԥш, аԥҭа анаҿачу,
Уи аҵла хәыҷ амацара
Қәԥароуп, хыхьчароуп изҿу!

Аԥша анкылҟьо уа хратәыла,
Наанытә аџьқәа анхыжәжәо,
Уи аҽахьчоит аҳәаҭыхла,
Ахра аҽадкыл, агәы мшәо!

Аԥса ҳарак гәыдымӡала,
Иҵҩыр ашәыб ианаго,
Иҟоуп аҵла ишыҟац ала,
Амчи алшареи рыгәра го!

Иазҵаатәума уи злабӷамлаз,
Ма изламгьежьыз аблахаҵ?!
Ахра агә амоуп, ахра иалиааз,
Ахра иаласоуп адац!

Амҳаџьыраа ргара ашәа

Згәы шьҭыҵуа ацәқәырԥақәа
Уа урҵысуа урымами,
Аԥша унырдоит аԥра шлақәа,
Аимҵәаҩ иӷба угарами.

Шьышь, нани, шьышь нани,
Уцәа, сарԥыс, уанани,
Рыҩны уҟам уаби уани,
Амшын Еиқәа уамами.

Аԥша анырзас ӷәӷәалашәа
Ртәыла хәыҷы рымнахырц,
Амшын шаҵааз угәаларшәа,
Амҳаџьырқәа рылаӷырӡ.

Урыцҳара угәы иалазарц
Атәра узыԥшуп уаԥхьаҟа,
Аха уԥсадгьыл хашҭра ақәымзарц,
Атәым жәҩан аҵаҟа!

Шьышь, нани, шьышь нани,
Уцәа, сарԥыс, уанани,
Рыҩны уҟам уаби уани,
Амшын Еиқәа уамами.

Уандухалак Амшын Еиқәа 
Ур, уҩныжәқәа имыӡӡахьоу,
Аҟарма рыҟәных архнышьнақәа,
Амца еиқәуҵап ицәахьоу!

Асаба ақәтәа аҩны архәараҿ
Иубоит аҳәа мҩашьахуа,
Икных, Икных! Уи ақәԥараҿ
О, изылшода иалшахуа.

Шьышь, нани, шьышь нани,
Уцәа, сарԥыс, уанани,
Рыҩны уҟам уаби уани,
Амшын Еиқәа уамами.

Нас уи аҳәа уԥсадкылаз,
Ахьыӡ зларгоз уабацәа,
Ахаҵа-ихаҵа, уԥсадгьылаз
Раԥхьа унагыл ақәԥацәа!

Шьышь, нани, шьышь нани,
Уцәа, сарԥыс, уанани,
Рыҩны уҟам уаби уани,
Амшын Еиқәа уамами.


